
RE RATA GO BONA JESU

 Ke a go leboga, Ngwanešu Borders.
2 A re feleng re eme, bošegong bjo, feela nakwana, ge re
inamiša dihlogo tša rena bakeng sa thapelo. Bjale, ge re sa ne
dihlogo tša rena di inamišitšwe, a go ne kgopelo yeo o ka ratago
go e dira e tsebje go Modimo? A nke e tsebje ka seatla se se
phagamišitšwego.

Modimo, efa yo mongwe le yo mongwe wa bona.
3 Tate wa rena wa Legodimong, re a tla, bošegong bjo, Leineng
la Morwa wa Gago, Morena Jesu, Yena wa go ratega. Re tla re
rapela, re dumela gore O tla fa dikgopelo tšeo di kgopetšwego
bošegong bjo, gobane re a dumela, Tate, gore e tšwa pelong ya
go hlokofala, gore ka kgonthe ba ne tlhoko, gomme tlhoko ke
bakeng sa letago la Gago. Gomme re a rapela gore O tla fa
dikgopelo tša bona, ye nngwe le ye nngwe ya tšona.
4 Bjale, bjo e le bošego bja bobedi ka tirelong, re a Go leboga
bakeng sa bošego bja go feta, bakeng sa bao ba tlilego pele go
amogela Kriste bjalo ka Mophološi wa bona, ke tshepa gore
yo mongwe le yo mongwe yoo a bego a etla morago gae go
tšwa seemong sa go kgeloga, gore boitemogelo bja bona bo
mpshafaditšwe. Ba a tseba, re a tseba, gore Modimo o ema ka
seatla ntle komana go amogela molahlegi ge a bowa. Gomme bao
ba bego ba nyaka kolobetšo ya Moya, re a rapela, Modimo, gore
O tla tlatša dipelo tša bona ka botho bja Gago le kgaogelo le
maatla. E fe, Morena.
5 Bjale, bošegong bjo, ge re eya go rapelela balwetši, ge e
le thato ya Gago, re a tshepa gore go ka se be le motho wa
sekoka magareng ga rena, bošegong bjo, ge tirelo e fedile. A nke
bao ba hwago ka bothata bja pelo ba fodišwe, bao ba hwago
ka dikankere tšeo dingaka di lwelego thata go leka go phološa
bophelo bja bona, eupša go bonala o ka re ga go kholofelo, eupša
Modimo, go na le Moreku ka Gileada, gomme re leboga kudu
gore…go tseba seo, le go abelana ditshepišo tša Modimo seng
sa rena.
6 Re a rapela gore O tla tla ka magareng ga rena, bošegong
bjo, ka tumelo ye kgolo bjalo, Morena, gore go tla ba nako ye
kgolo bjalo. Gomme re a rapela gore O tla ba kgonthe kudu—
kudu go yo mongwe le yo mongwe bošegong bjo, Morena, gore
ge re tloga go ya magaeng a rena gore re tla bolela, boka bale
ba tšwago Emause letšatši lela, ka morago ga lehu, poloko, le
tsogo ya Morena wa rena. Ba be ba makala go bapa le tsela,
“A ka kgonthe O tsogile goba aowa?” Eupša ge A ba tlišitše ka
gare, nakong ya mantšiboa, e ka ba nako ye goba moragwana
gannyane, mabati a be…[Seprofeto se filwe—Mor.]

7 A nke khutšo ya Gago le kgaogelo ya Gago, O Modimo, di be
le rena le go re thuša, le go namolela yo mongwe le yo mongwe,
Morena, yoo a tlaišegago. A nke Moya wo Mokgethwa o dire
mošomo wo mogolo wo A rometšwego go o dira magareng ga
rena, gomme re tla inamiša dihlogo tša rena ka boikokobetšo le
bonolo le go fa ditebogo le tumišo goWena. Re e kgopela Leineng
la Jesu. Amene.
8 Ngwanešu o sa tšo bea fa dikgopelo tsoko tša thapelo, gomme
re a tshepa gore Morena Modimo o tla fa se le bontši bja…
[Yo mongwe o bolela le Ngwanešu Branham—Mor.] Disakatuku,
gomme…ee.
9 Bjale, re dumela go rapeleleng disakatuku bakeng sa
balwetši le batlaišwa. Bjale, re tšea seo go tšwa Beibeleng.
Nako ye nngwe ka Afrika Borwa, ke a dumela ye nngwe ya
dipuku, ntle kua ba na lego, ba na le seswantšho sa yona, ke
bile le mekotla ya go tlala ye malwa ye megolo ya disakatuku,
e rometšwe ka gare ke batho, gomme ba rile, “Ngwanešu
Branham o ne tumelokhwele kudu, gobane o rapelela…godimo
ga disakatuku.” Gomme e be e se tumelokhwele, e no ba
Lengwalo. Gomme bjale, re lemoga gore—gore e…
10 Ke a dumela gore Paulo o be a le wa motheo kudu, wa
Lengwalo, ka go se sengwe le se sengwe seo a se dirilego. Bjale,
bohle re swanetše go dumela seo gobane (go dumela Beibele),
Modimo o be a ka se dumelele monna yo go ngwala Beibele, di—
di dipuku ka Beibeleng tše a di dirilego. Ke a dumela Paulo wa
Testamente ye Mpsha o be a swana le Moshe wa ya Kgale. Bjale,
Paulo o be a le mo—mo moromiwa moprofeta go Bantle. Bjale, re
tshepa gore, ka go se, gore batho ba tla kwešiša gore Paulo…
11 Bjale moo ke naganago gore o e amogetše, gore…Le a tseba
Eliya, nako ye nngwe, moprofeta yo mogolo wa Morena, mosadi
wa Mosunami o lahlegetšwe ke ngwana wa gagwe, gomme kafao
o tlile go Eliya le go mmotšiša ka ngwana, gomme o rile, “Tšea
lepara le,” go Gehasi, mohlanka wa gagwe, “eya o le bee godimo
ga ngwana.” Gomme ke a dumela gore seo ke se…moo Paulo a
hweditšego kgopolo ya go bea disakatuku, gobane Eliya o tsebile
gore e ka ba eng a e kgwathilego e be e šegofetše, ge a be a ka no
kgona go dira mosadi go dumela selo sa go swana. Eupša tumelo
ya mosadi e be e se ka go se a se kgwathilego; e be e le ka go
moprofeta.
12 Ka gona re hwetša gore ka nakong ya Paulo ba tšere
disakatuku le dithethwana, batho, tumelo ye kgolwane, ba
dumetše, gomme ba beile disakatuku tše le dithethwana godimo
ga batho, gomme meboya ye mebe e tšwile go bona, gomme ba
fodišitšwe.
13 Bjale, re a tseba Paulo o sepetše kgalekgale, eupša Moya wo
Mokgethwa o sa le fa. Ke…Yena ga a hlomphe motho, gomme O
fa batho kgaogelo magareng ga batho, badiredi, go dumela gore



RE RATA GO BONA JESU 3

monna yola, se sengwe ka yena seo se netefatšago gore Modimo o
na lemodiša yola, gomme ba dumela seo. GommeEbangedi yohle
ya go tlala, batho ba go dumela ba tšea disakatuku, dithethwana,
le go ya pele go tšwa mebeleng ya bona le go di bea godimo ga
balwetši le batlaišwa, gomme ba welwa ke maruru. Gomme re na
le katlego ye kgolokgolo ka seo go feta eng kapa eng go le bjalo
yeo…
14 Fa nako ye nngwe ya go feta, mosadi yo monnyane wa
Mojeremane, ke di romela ntle ka dikete, gomme o amogetše se
tee, gomme o bile le baagišani ba gagwe go tla ka gare. O be
a se ne modiša, kafao o bile le baagišani go tla ka gare le go
rapela, gomme o ipoletše diphošo tšohle tša gagwe. Go ne selo
se tee o swanetšego go se dira, ke go lokiša dilo le Modimo,
gobane tlaišego e ka no ba godimo ga gago bakeng sa morero
woo, gomme kafao, go go tliša go Modimo, kafao ipolele dibe tša
gago tšohle. Gomme ge a dirile o se beile godimo ga gagwe.
15 O be a golofetše ka atheraithisi lebaka la e ka ba mengwaga
ye masomepedi, gomme o rile, “Go lokile, mokgalabje diabolo,
bjalemediro e dirilwe, kafao tloga, ke nna yo ke a tla.” O emeletše
thwi gomme a sepela go tloga go setulo sa bagolofadi, feela
bonolo bjoo. Le a bona? O rile, “Go lokile, se sengwe le se sengwe
se feletše bjale, mediro yohle e fedile, kafao nno emelela gomme
o sepele.” Yeo ke tsela ye re swanetšego go e dumela, feela ka
mokgwa woo, feela bonolo ka mo re kgonago go ba.
16 Re…Batho lehono ba dira Ebangedi ye thata kudu go batho.
Le a bona? Leo ka mehla e bile lebaka e yago ka godimo ga hlogo
ya batho ba mehleng. Gomme Ebangedi e rometšwe bakeng sa
bohle, eupša ka mehla ke batho ba tlwaelo ba e kwago. Luka o
rile, “Batho ba go tlwaelega ba kwele Jesu ka lethabo,” batho ba
go tlwaelega.
17 Gomme kafao Modimo o e dira bonolo kudu, O boletše ka go
Jesaya, “Ebile le lešilo le ka se foše tseleng.” Kafao ga re tsoge
ra nyaka go e dira bothata; e bonolo, bonolo bja go e dumela, go
no ba le tumelo. O se šuthe go tloga go yona, dula thwi le yona,
gomme Modimo o hlokomela ka moka.
18 Bjale, bošegong bja go feta ke le swareletše thari. Ke ya go
leka, bošegong bjo, go rapelela balwetši, gomme ke a nagana
Billy o mpoditše, lebakana la go feta, gore o file sehlopha sa
dikarata tša thapelo go batho. Lebaka le re dirago seo ke go ba
boloka ba lokologane, gore ke mang a ka tlago le ke mang a ka
se kgonego, gomme yo mongwe le yo mongwe o hwetša karata a
ka kgona, a ka no tla sefaleng. Eupša mang kapa mang a kilego
a ba ka kopanong o a tseba go ne ba bahlano ba fodišitšwego ka
batheeletšing mola yo motee a fodišitšwe sefaleng. Ka mehla ke
ye kgolwane ka go batheeletši, tumelo.
19 Bjale, batho ba bantši ba nyaka o bee diatla godimo ga bona,
seo se lokile ka go phethagala, leo ke Lengwalo. Jesu o rile,

“Maswao a a tla latela bona ba ba dumelago; ge ba bea diatla go
balwetši ba tla welwa ke maruru.” Bjale, leo ke—leo ke Lentšu la
Modimo, kafao re a le dumela. Bjale, eupša a le etše hloko, woo
e be e le mohuta wa setlwaedi sa Sejuda, go be go se bjalo ka
Montle.
20 Bjale, ge morwedi wa Jairo a be a robetše ntlheng ya lehu, ba
ile ba romela go Morena Jesu, gomme ge A…tseleng ya Gagwe
godimo fale mosetsana o hwile, mohlomongwe mo leetong la
Gagwe go tloga lebopong la lewatle go ya godimo ntlong, gomme
semamathane sa tla, sa re, “O se ke wa Mo tshwenya, o šetše a
hwile.”
21 Gomme šetšang se Jairo a se boletšego, o rile, “Morwedi wa
ka o robetše ntlheng ya lehu. Eupša etla o bee diatla tša Gago
godimo ga gagwe gomme o tla fola. O tla fodišwa.” Seo ke Sejuda,
gobane o be a le morutiši, rabi.
22 Eupša a le lemogile Moroma, Montle? Ge Jesu a etla go fodiša
mohlanka wa gagwe, o rile, “Ga ke na maswanedi gore O tle ka
tlase ga tlhaka ya ka.” Gomme o rile, “Feela…Ke nna monna
ka tlase ga maatlataolo,” o rile, “ke re go monna yo, ‘Sepela,’
gomme o a ya; go monna yo, ‘Etla,’ gomme o a tla.” Le a bona,
o be a bolela go Jesu gore o ile a itemoga Yenamong, Kriste, go
ba le maatlataolo godimo ga malwetši ohle, go no swana le ge
a bile le maatlataolo godimo ga banna ba lekgolo bao ba bego
ba le ka tlase ga gagwe. Le a bona? “Ke nna monna ka tlase ga
maatlataolo le nna, gomme ke re go monna yo, yo a lego ka tlase
ga maatlataolo a ka, ‘O a tla,’ goba ‘O a ya,’ gomme o a e dira. E
no bolela Lentšu, mohlanka wa ka o tla phela.” Yeo ke yona.

A le lemogile se Mong wa rena a se boletšego? O retologile go
dikologa, o rile, “Ga se Ke hwetše tumelo boka yeo ka go Israele.”
Le a bona? Le a bona?
23 “E no bolela Lentšu, seo ke sohle o swanetšego go se dira,”
gobane o tsebile gore bolwetši bjo bongwe le bjo bongwe, le
tlaišego ye nngwe le ye nngwe, le se sengwe le se sengwe se be
se le ka tlase ga taolo ya Kriste, tšohle A swanetšego go di dira
ke go bolela Lentšu.

Gomme O rometše Lentšu la Gagwe le go ba fodiša. Le a
bona?Kafao re a tseba gore re hlokaLentšu laGagwe.KeLentšu,
le a re lokolla.
24 Bjale, bošegong bjo, ge le boloka dihlogo, ke no nyaka go fa
motheo wo monnyane. Bošego bja go feta, lebaka le ke sego ka
rapelela balwetši bošego bja go feta, selo sa pele, ga se ke tsebe
ge eba ba dumeletše go rapelela balwetši ka kerekeng fa, goba
aowa. Ke tsebile ba bile le yona ka kerekeng, sehlopha sa baena
se be se e thekga ka mašeleng, eupša ba bile le yona ka kerekeng,
gomme ke nyaka go hlokomela kudu gore ga ke dire selo se se
tlišago sekgopi goba go šitiša. Ke no nyaka go dira bjalo ka ge
ke nagana ke selo sa maleba go se dira. Gomme ka gona ke—ka

gona ke bone balwetši bohle le batlaišwa, gomme ngwanešu o
rile nnete, ba e dumetše.

25 Lehono, ke diregile go hwetša kereke ye ya Open Bible yeo,
nna, bagwera ba go makatša bjalo bao ke nago le bona ka
kerekeng yela; Ngwanešu Mitchell o be a le yo mongwe wa
bona. Bošego bjo bongwe re be re na le kopano ka kerekeng
ya Ngwanešu Mitchell, gomme mokgonyana wa gagwe o be a
se ne Moya wo Mokgethwa, ke be ke sa tsebe mokgonyana wa
gagwe, goba morwedi wa gagwe, gomme o be a le gona, gomme
o be a le moopa, a se ne bana. Gomme ge ke be ke sa bolela,
Moya wo Mokgethwa o boletše le mosetsana gomme o rile, “O
RIALO MORENA, ‘O tla ba le ngwana,’ gomme monnamogatša
wa gago o dutše ntle kua, O RIALO MORENA, ‘O amogela Moya
wo Mokgethwa,’” o amogetše Moya wo Mokgethwa. Bošegong
bjoo ka morago ga tirelo, Ngwanešu Bryant ga se nke a ke a ba le
bana go le bjalo, kafao ba thoma gommitša, “Rakgolo,” dikgwedi
tše senyane, lesea le be le gona.

26 Kafao, Le no se tsoge la šitwa. Le šetšeng, ge Le bolela
bjalo, le phethagetše ka tsela yeo. Ke bogolo bja mengwaga ye
masometlhano tharo, ke bone dipono ge e sa le ke le mošemane
yomonnyane nthatana, Ga se ka ke ka bona e tee ya tšona e šitwa,
gomme e ka se kgone go šitwa. Modimo a ka se kgone go šitwa,
seo ke selo se tee Modimo a ka se kgonego go se dira, A ka se
kgone go šitwa, gomme O no se kgone, gobane Yena ke Modimo.

27 Gomme bjale re duma go bala Lentšu le lengwe, godimo mo,
ka Beibeleng, gobane ke a tseba gore mantšu a ka ke lentšu la
motho, A ke Mantšu a Modimo, kafao Le ka se šitwe. Gomme
bjale, bošegong bjo, bakeng sa palo ye nnyane ya Lengwalo ke
nyaka go tšea mafelo a se makae. Sa pele, ke nyaka go bala go
tšwa go…feela ka setlwaedi bjale, feela tsela ya go bala, le tirelo
ye nnyane ya tlwaelo go mohuta wa go e thea.

28 Molaetša, ge o sa hwetše selo, feela…o—o swanetše go ba le
tumelo. Go na le tsela e tee feela go fodišwa goba go phološwa,
gomme yeo ke ka tumelo. Maikutlo a gago, ao a ka se go phološe,
dikgopolo tša gago tša monagano, e ka se go phološe, e swanetše
go ba tumelo. Gomme tumelo ga e, e ka se kgone, e ka se tsoge
ya šitwa ge ka kgonthe o e dumela.

29 Bjale, go befile kudu ga re na le e ka ba kgwedi mo ka
toropongkgolo ye, ka otithoriamong ye nngwe, moo ge re no
tšea melaetša ka tumelo, go aga batho go seo, a nke batho
bohle ba ba babjago go kgabola moago fa, bao ba dutšego fa,
a nke ba tle, šetšang bošego ka morago ga bošego, le bone se
se diregago, šetšang bakeng sa tumelo go fihla ka kgonthe se
sengwe se kgwaparetša, gona ba a se hwetša. Ge e…ge tumelo e
kgwaparetša, e fao go dula, e ka se tsoge ya šuthišwa. Ga se gona
se ka tsogego sa šuthiša tumelo.

30 Ke hwetša ka mothalong wa thapelo e ka ba masomesenyane
senyane go tšwa go lekgolo le lengwe le le lengwe leo le tlago
sefaleng…Oo, ke kwele batho ba re, “Oo, Ngwanešu Branham,
ke na le tumelo yohle.” Gona ba dira eng godimo kua? Le a bona?
Le a bona? Le a bona, o…ke kholofelo sebakeng sa tumelo. Le a
bona? Ge tumelo, o tseba se sengwe, e no ba phosithifi, ge o dutše
fa, go phosithifi go feta o dutše fa.
31 Ke sekwi sa boselela, dikwi tše tlhano di ka se ke tša se
kgwatha, ke sekwi sa boselela. Dikwi tše tlhano di ka se ke
tša bega tumelo le gatee, ke sekwi sa boselela, gomme sekwi sa
boselela ke sona se se begago pele tlhamo ka moka ya Modimo.
Gomme tlhamo ka moka ya Modimo ga se selo seo…ye nngwe
ya dikwi tše tlhano e tla bega. A le dumela seo?
32 Lebelelang: Tumelo, lerato, thabo, khutšo, pelofalo, bonolo,
boleta, kgotlelelo, ke mang a ka go bega seo ka ye nngwe ya
saense ya gago? O ka se kgone go e dira. Ke tumelo, sekwi sa
boselela se se yago ntle gomme se a e bega, “Ke kgonthe ya dilo
tše di holofetšwego, bohlatse bja dilo tše di sa bonwego.” Ga o e
bone, e latswe, e kgwathe, e dupe, goba go e kwa; o a e dumela.
Yeo ke nnete.
33 Gomme bjale, go ka reng ge ke be ke ehwa, gomme o…llofo
ya borotho e tla phološa bophelo bja ka, gomme llofo ya borotho e
bitša disente tše masomepedi tlhano, gomme o mphile tefo ya go
reka ya llofo ya borotho, disente tše masomepedi tlhano? Nka no
thaba ka disente tše masomepedi tlhano bjalo ka…le go hlalala
feela bontši bjalo ka ge ke bile le llofo ya borotho ka seatleng se
sengwe, gobane ke na le tefo ya go reka ya borotho. Gomme ge o
na le tumelo, gomme ga go kgathale gore go tšea nako ye telele
bjang gore selo se direge, o na le yona. Yeo ke phetho. Le a bona?
E tla reka se o se kgopelago.
34 Oo, ke duma ge re ka no hwetša bontši bjoo thwi fale, ge le
ka no kgona, lena, ge le ka no swara bontši bjoo. E sego tumelo
ya monagano, eupša go tšwa pelong, gona ga go yo motee, ga go
selo e ka ba kae, se ka tsogego sa go šikinya go tloga go yona. Ge
se sengwe se kgwapareditše, seo se a e ruma, o ka se kgone go
gana seo go feta o ka kgona go gana o be o le motho. Le a bona?
E no ba karolo ya kgonthe. Re swanetše go e dumela.
35 Bjale, ke nyaka go bolela se, gore ga ke mofodiši yo
Mokgethwa, batho ba mpitša seo, eupša ga ke yena; ga go motho
yo e lego mofodiši. Ge motho a etla kgauswi gomme a re ke yena
mofodiši, hlokomela moisa yola, se sengwe se fošagetše. Ebile
ga ke Mophološi, nka kgona go ba mo—mo—mo Mophološi feela
gabotse bjalo ka ge nka kgona go ba mofodiši, gobane “Yena,”
Kriste, “o gobaditšwe bakeng sa dikarogo tša rena, kamegogoma
ya Gagwe re fodišitšwe,” ke lebaka le le fetilego.
36 Sebe se sengwe le se sengwe ka lefaseng se lebaletšwe ge
Kriste a ehwa Khalibari. A le dumela seo? Go na le poelano

ya Madi godimo ga aletara bakeng—bakeng sa dibe tša lefase,
eupša e ka se tsoge ya go direla botse bjo bo itšego go fihla o e
amogela le go ipolela yona. Gomme A ka se tsoge a šoma go yona
go fihla pele o re, gomme ka tumelo o e amogetše, gona Yena
ke Moprista yo Mogolo go dira poelano godimo ga boipolelo bja
rena. Le a bona, A ka se kgone go šutha, O—O tlemilwe, ga go selo
A ka kgonago go se dira, go fihla pele o e amogela le go ipolela
yona gomme go tšwa pelong ya gago o a e dumela, gona e a Mo
kgwatha, gomme ka gona A ka kgona go ya go šoma godimo ga
yona le go go direla dipoelano. Ke lena bao.
37 Kafao gona, yo mongwe o rile, “Ke ne phodišo ka diatleng
tša ka. Ke ne phodišo…” Oo, gabotse, ge e le ka seatleng sa
gago, gona go diregile eng ka Khalibari? Go diregile eng ka Madi
a Morena Jesu? Ge go fogohla oli, goba—goba madi, goba muši,
mollo, e ka ba eng e ka bago, ke phodišo, gona go diregile eng go
Khalibari? Go diregile eng ka Madi a Jesu Kriste?
38 Ga go makatše batho ba gakanegile kudu. Ge feela ba ka
kgona go ema motsotso go lemoga gore go na le…gore bofora
ka go felela bo no bega gore go na le ya kgonthe. Eupša batho
ba no ba…ga ba tsebe ke tsela efe go ya. Go bile bontši kudu
bo ilego pele Leineng la “Moya wo Mokgethwa,” go bile bontši
kudu bo ilego pele ka leina la “phodišo Kgethwa,” go fihla batho
ba go nagana gabotse, o ka se kgone go ba bea molato go boifeng.
Eupša elelwa, mogwera, ka nnete bjalo ka ge go na le yo motee
yo a sego a loka, go swanetše go ba yo motee yo a lokilego.
39 Eupša sebe ke eng—ke eng? Ke gosedumele. Toko ke eng?
Tumelo. Gomme sebe e no ba toko e fapošitšwe. Maaka ke eng?
Ke therešo e hlagišitšwe ka go fošagala. Bootswa ke eng? Ke tiro
ya maleba e emetšwe ka tsela ya go fošagala.
40 Le a bona, dilo tšohle…Go ne dilo tše pedi feela, tšeo ke
nnete le phošo. Gomme Sathane ga se mohlodi, go na le Mohlodi
yo motee feela, yoo ke Modimo. Sathane o fapoša se Modimo a
se hlotšego. Eupša ge feela o na le tumelo ka go Mohlodi, ka go
Yena, Modimo o e tliša morago go lefelo la yona la maleba.
41 Go ka reng ge go be go le lehlaka la lehea le gola gomme
legong le robetše godimo ga lona? Le be le tla gola le kgopamile.
Topa, šuthiša sešitiši se sengwe le se sengwe seo se šitišago
leo, gomme le—le letšatši, leo le namelelago godimo go leba,
mafelelong le tla godiša lehlaka lela la lehea thwi go otlologa
gape. Lelekela moya wo mobe ntle, gona batho ba re, “Gabotse,
ga se gona se diregilego go nna.” O—o gola thwi morago go
otlologa, ge o dumela seo, le go tseba gore se sengwe se diregile go
wena, ga go selo go go thibela go otlollogela thwi morago gape.
O no swarelela go yona.
42 Go no swana le letšatši, letšatši ke…le laola bophelo bjohle
bja dimela. Le-t-š-a-t-š-i le laola bophelo bjohle bja dimela. Ge
nako ya seruthwana e etla, peu ye nnyane yela e robetšego ka

mobung, o ka se kgone go e uta. Ga go kgathale, o bea leswika
godimo ga yona, e tla šoma tsela ya yona thwi go tšwa ka tlase ga
khonkhoriti yela, le go phagamišetša hlogo ya yona godimo, le go
tumiša Modimo, ke bophelo. Nnete. Ke ka baka leo o ka kgonago
go boloka ka lewatleng, o ka kgona go tšhuma mmele wa gago
go ba melora, eupša o tla, ga go kgathale se ba ka tsogego ba se
dira go wena, o tla tsoga gape.
43 Bjang bja gago bo kae—bo kae ka nako ya seruthwana, ge
o bea…khonkhoriti ya gago, bol-…maswika godimo ga yona?
Thwi momafelelong a tsela ya gago. Ka baka la eng? Ke ka moka
bophelo bjola ka fase kua. Ge letšatši lela le thoma go phadima
fase, le ge e le ka tlase ga khonkhoriti, e swanetše go hwetša tsela
ya yona go tšwa, e phagamiše hlogo ya yona godimo, le go tumiša
Modimo. Feela ka kgonthe bjalo ka ge letšatši lela le thoma go e
ratha, e tla ntle. Yeo ke nnete.
44 Gomme ka kgonthe bjalo ka M-o-r-w-a, Yo a laolago
Bophelo bjohle bjo Bosafelego, ge Le ratha yela ya go nontšhwa,
Peu ye e kgethetšwegopele, se sengwe se a direga, E a swara,
gomme fao E swere fao, e phetla tsela ya Yona go kgabola sešitiši
se sengwe le se sengwe se lego gona, mafelelong E phagamišetša
hlogo ya Yona godimo le go re, “Tumišang Modimo, ke tsebile go
be go le bjalo.” Yeo ke yona. Yeo ke tumelo. E dumele. O se ke wa
no itiriša go dumela, e ba modumedi, wa mmapale.
45 Seo ke se ke dirilego pitšo ya ka ya aletara bakeng sa sona
pele, bošegong bja go feta, pele re thoma mothalo wa thapelo. Re
ka be re bile le mothalo wa thapelo bošegong bja go feta, eupša
re bile le batho mo aletareng, re swanetše go bea motheo pele.
46 O swanetše go tabogela godimo le go swara se sengwe, yeo ke
tsela ya Amerika ya go e dira, go tlimarela boka kgabo e obeletša
go e ka ba eng yeo e phadimago. A re yeng morago, gomme re ye
go motheo wa Ebangedi, Kriste, gomme fao, godimo ga Leswika
lela, aga tumelo ya gago, godimo ga Kriste, e sego godimo ga
nonwane tsoko ya moisa tsoko a etla go dikologa, le lešata le
lentši, le go šoma godimo. Etlang morago go Lentšu lela, gomme
le dule fale go Lentšu lela, gomme le se ke—le se ke la tlogela
Lentšu lela, ge e le kgahlanong le Lentšu, e tlogele e nnoši, ge e
na le Lentšu, e dumele.
47 Gomme ke ya tlhaologanyo, ya go hlamatsega, Thuto ya
Beibele, phodišo Kgethwa. Ge go se phodišo Kgethwa…Ke
tiišetšo ya tsogo ya rena. Ke bone moriti wa monna a ehwa ka
kankere ya thišu a dirwa go felela ka go phethagala. Ke bone
batho ba be ba hwile, ditatamente tša ngaka di ngwadilwe, o
be a hwile diiri tše masomepedi nne gomme a tsogela morago
bophelong gape. Nka netefatša seo ka ditatamente tša ngaka. Le
a bona? Ke a tseba gore ke kgonthe. Modimo ke Modimo, A ka se
kgone go šitwa. Lentšu la Gagwe le bjalo, eupša o swanetše go
Le dumela, e sego go no Le eleletša, go Le dumela.

48 Bjale, nako ye ntši kudu e tla feta go bolela le lena, ebile
nka se fihle go sehlogo sa ka. Gomme bjale re nyaka…Ge le ka
nkhwetša ke bolela e ka ba eng, ke ruta e ka ba eng yeo e sego
ya Lengwalo, le nkolota go mpotša ka yona. Ee mohlomphegi,
e swanetše go tšwa go Beibele ye. E swanetše go ba tshepišo ya
Modimo. Gomme ka gona re a tseba gore fao…
49 Ngaka o mpoditše, nako ye nngwe, monna yo mokaone, ke
duma ge nkabe ke na le nako, go le botša kanegelo ya gagwe, ka
fao a sokologilego, eupša o rile, “Oo, ke a dumela, Billy, ge e ka
ba mang a ka kgwatha kota yela, ntle fale, le go e dumela, ba tla
fola, bao ba e dumelago.”
50 Ke rile, “Ngaka, ke mang a ka bago le tumelo go kgwatheng
kota? Tumelo ga se nonwane. E swanetše go thewa godimo ga se
sengwe. Ke eng e lego sa ka Gosafelego kudu go feta Lentšu la
Modimo?”
51 Boka moisa wa kgale wa lekhalate tlase borwa, o rile,
“Bokaone ke eme go Beibele go phala go ema ka Legodimong.”
Molaodi wa gagwe o mmotšišitše gobaneng. O rile, “Gabotse,
Beibele e rile, ‘Magodimo le lefase di tla feta, Lentšu la Ka le ka
se ke.’” Kafao ge Legodimo le lefase di ile, o sa le gona gobane o
eme go Lentšu. Gomme yeo e no ba yona, ema godimo ga Lentšu,
Ke therešo, Modimo o Le boletše. Ga go yo mongwe, ga go selo
gape ka lefaseng se ka tšeago lefelo la Lona. Ga go lefelo, ga go
kerekeleina, ga go selo se ka tšeago lefelo la Lentšu la Modimo.
Gomme eng kapa eng kgahlanong le Lona e fošagetše go tsela ya
ka ya go nagana.
52 Bjale, a re baleng fa bjale, ka go Beibele ya rena ye bohlokwa,
go tšwa go Mokgethwa Johane tema ya 12 gomme temana ya 20.
Ka gona ke nyaka go tšea Bahebere 13:8 bakeng sa thekgo ye
nnyane, gomme yeo ke kgwekgwe ya lesolo kamehla. Bjale, ka go
Mokgethwa Johane tema ya 12, temana ya 20…Bjale, ka mehla
bošego bja mathomo pele ga phodišo, ke batamela sehlogo se,
gomme nako le nako ke leka go hwetša go fapana gannyane.

Gomme go be go le Bagerika ba bangwe magareng ga
bona ba ba tlilego godimo go rapela monyanyeng:
Ba go swana kagona ba tlile go Filipi, yo a bego a le

wa Betsaida ya Galelia, gomme ba mo kgopela, ba re,
Mohlomphegi, re rata go bona Jesu.
Filipi o a tla gomme o botša Andrea: gomme gape

Andrea…botša Jesu.
53 Gomme ka go Bahebere 13:8, Beibele e boletše, ka go tema
ya 13 ya Bahebere gomme te—te temana ya 8, gore:

Jesu Kriste wa go swana maabane,…lehono, le go ya
go ile.

54 Bjale, re nyaka go batamela potšišo ye. Gomme bjale, ke—
ke—ke a holofela ga ke tšee botelele kudu bakeng sa batho ba

ba go šokiša ba go tlaišega ba dutšego fa ka go ditulo tše tša
bagolofadi, le dikhote, le maako, gomme—gomme ba ka seemong
se sebe, ba golofetše ka mokgwa woo. Eupša elelwang, gore
ba…Mohlomongwe batho ba ba ka no phela nako ya bophelo
ya mehleng ba golofetše, eupša go ka no ba monna a dutše ntle
fale ka bothata bja pelo gomme a sa e tsebe, a ka no swanela
go ba le ya gagwe gonabjale, goba o tla hwa bošegong bjo. Le a
bona? Ga re tsebe. A re nong go dira Lengwalo go ba molaleng
le pepeneneng, ge re ka kgona, ka thušo ya Modimo, gore re tla
kgona go—go thuša sehlopha ka moka go hwetša…go bona se
re bolelago ka sona.

Bjale, ke na le Mangwalo a se makae, a ngwadilwe ntle mo,
ao ke nyakago go šupa go wona, gomme bjale, ke nyaka le rapele
le nna ge ke dira.
55 Bjale, potšišo ke…Bjalo ka moromiwa, ke bile le
boitemogelo bja go kopana le mehuta yohle ya mabodumedi. Ke
ile ka thabišwa, feela kgauswana, ka Bombay, India, ka mehuta
ye lesomešupa ya go fapana ya bodumedi, gomme bjo bongwe
le bjo bongwe bja wona bo ganne Kriste le Modimo. Le a bona?
Seo e no ba—seo e no ba sehlopha se sennyane sa bona. Le a
bona? Gomme go ne mehuta yohle ya badimo, mehuta yohle ya
se sengwe le se sengwe. Ke ka baka leo nka se kgonego…Ke a
makala gobaneng rena ka Amerika, ka tlase ga Modimo o tee,
ka kereke ka tlase ga khona ye nngwe le ye nngwe ka mokgwa
woo, re ka se kgone go tla mmogo, ra ba le kopanelo? Ke no
se kgone go kwešiša. Ke kgona go kwešiša batho bale, mo—mo
modimo wa go fapana. Eupša go reng ka rena? Le a bona?
56 Bjale, gomme bjo bongwe le bjo bongwe bo na le kgopolo
ya bjona ya sephiri. Eupša bjo bongwe le bjo bongwe bja wona,
bathomi ba wona e be e le banna ba ba phetšego le go hwa le go
bolokwa gomme ba sa le fale. Eupša go na le bjo botee feela bja
wona e lego therešo, gomme bjoo ke Bokriste. Ka gore Mothomi
wa Bokriste o phetše, o hwile, gomme o tsogile gape, go netefatša
gore O be a le Modimo, gomme o phetše lebaka la mengwaga ye
dikete tše pedi le rena, seo se Mo dira wa go swana maabane,
lehono, le go ya go ile.
57 Bjale, ke bala go tšwa goMokgethwa Johane. Re ya go phetla
morago, la pele la Mokgethwa Johane, le go no thoma go bolela
ka Jesu gannyane nthatana le go hwetša ka Yena.

Bjale, ge nka re go bohle ba—baKatoliki fa, “A kereke ya lena
e dumela gore O a swana maabane, lehono, le go ya go ile?”

“Ee.”
58 Lutheran, Baptist, Mapentecostal, Church of God, Assembly
of God, oo, yo mongwe le yo mongwe o tla re, “Ya, kgonthe.”
Gabotse, go ne phapano ye ntši kudu felotsoko, go swanetše go
ba se sengwe sa phošo goba se sengwe thwi felotsoko, go nna, go
arogane kudu—kudu. Bjale, bjale, go na le tsela e tee feela yeo re

ka kgonago go hwetša, lehono, ge A swana lehono bjalo ka ge A
bile maabane, ke go hwetša se A bego a le sona maabane, gomme
morago re se leka ge eba O a swana lehono. Bjale, O a swana
maabane, lehono, le go ya go ile.
59 Bjale, Bagerika ba bao ba tlilego go Morena Jesu, goba,
ba tlile go Filipi wa Betsaida, bona—bona bonabeng ba be ba
nyamile. Ba be ba kwele ka ga Jesu gomme ba nyakile goMmona.
Bjale, go na le polelo ya kgale, “Ke tšwa Missouri, mpontšhe.”
Bjale, Bagerika bale ba be ba le se sengwe boka seo, re…ba
nyakile go Mmona.
60 Ga ke dumele go na le e ka ba mang a kilego a kwa Leina la
Gagwe la gomakatša le hemetšwe eupša yo a nyakago goMmona.
Ke a dumela ge nka re, bošegong bjo, ka go batheeletši ba, “Ke
ba bakae ba lena ba ka ratago go bona Jesu?” Yo mongwe le yo
mongwe wa lena o tla phagamiša seatla sa gago. A yeo ke nnete?
Yo mongwe le yo mongwe wa rena o tla rata goMmona, mogohle.
Gabotse gona, Mangwalo a ka se aketše, gomme ge Bagerika ba
ba bile kgopelo ya bona go Mmona, gona gobaneng re sa kgone,
ge A swana? Bjale, nno naganang ka yona.

Ke a ya, go tšea nako ya ka. Ga ke nyake le tšhoge, e nong go
dula go iketla lebakana le go e fa mabaka, ge re bolela.
61 Bjale, ge A swana (Gomme Modimo ntshwarele go šomišeng
lentšu lela go dira ntlha, ge A le. Re a tseba!), bjale, gona
gobaneng re sa kgone go Mmona ge ba swanetše go Mmona?
Bjale, O a swana maabane, lehono, le go ya go ile. Bjale, tsela e
nnoši ye re ka kgonago go hwetša ge eba re a rereša goba aowa ke
go ya morago le go hwetša se A bego a le sona maabane, gomme
ka gona O a swana lehono, gomme o tla ba go ya go ile.
62 Bjale, ge le tseba setatamente se se dirilwe neng, se dirilwe ka
go Testamente ye Mpsha, e be e le Paulo, re a dumela, a ngwala
Puku ya Bahebere go Bahebere, a aroganya molao go tloga go
mogau. Gomme re hwetša fa gore o rile, “Jesu Kriste o a swana
maabane,” ka go Testamente ya Kgale, “lehono, le go ya go ile,”
wa go swana. Gabotse gona, ke a dumela gore ka go Testamente
ya Kgale e be e sa le Jesu Kriste, ke a dumela gore Pilara yaMollo
ye e latetšego…e etilegopele Israele go kgabola lešoka e be e le
Kriste, Beibele e rile O be a le. Morutiši e ka ba mang o a tseba
Ke Morongwa wa Kgwerano, e bego e le Kriste.
63 Gomme ka gona ge Jesu a be a le mo lefaseng O rile,
“Lebakana le lennyane, gomme lefase ga le sa Mpona gape;
efela lena le tla Mpona. Ke tšwa go Modimo, gomme Ke ya
go Modimo.” Gomme ka morago ga ge Pilara yela ya Mollo
e dirilwe nama, ka sebopego sa motho, Morwa wa Modimo,
o dutše magareng ga rena, o iponagaditše Yenamong le go
netefatša Modimo, ka gore O be a le ponagatšo ya Modimo
nameng, “Modimo o be a le ka go Kriste, a boelanya lefase
go Yenamong,” ka gona ka morago ga lehu la Gagwe, poloko,

tsogo, le thotogelo Saulo wa Tareso o be a le tseleng ya gagwe,
go theogela Damaseko, go golega batho bale bao ba bilego
Pentecostal, gomme tseleng ya gagwe go theoga o ile a rathelwa
fase ke Seetša se segolo, Pilara ya Mollo ya go swana, e boetše
morago go Modimo, e tšwa go Modimo, e boetše go Modimo,
gomme O rile, “Saulo, Saulo, o Ntlhomaretšeng?”

O rile, “Wena o Mang, Morena?”
O rile, “Ke nna Jesu,” le a bona, “gomme go thata go wena

go raga kgahlanong le seotledi.”
64 Bjale, go ya morago le go hwetša, re bona gore…re tla—re
tla e thea go kgabola beke ye kgolwane, go e dira pepeneneng
kudu. (Eupša ga—ga—ga se ka bea sešupanako sa ka go alamo
bošegong bjo, ke šeditše sešupanako sela fale.) Kafao re tla leka
go e tlogela ka mokgwa woo.
65 Bjale, O be a le ka go Testamente ya Kgale Pilara ya Mollo,
O be a le lefaseng Morwa wa Modimo a bonagaditšwe, Modimo
wa go swana, ka nameng, gomme bjale O ka sebopego sa Moya
wo Mokgethwa, Modimo wa go swana ka diofising tše tharo,
Tate, Morwa le Moya wo Mokgethwa, a itira ka Boyena…Ke ka
baka leo Mateo a rilego, “Kolobetšang Leineng la Tate, Morwa,
Moya wo Mokgethwa.” E be e le Botate, Bomorwa, le Moya wo
Mokgethwa, Modimo wa go swana a šomiša diofisi tše tharo tša
go fapana, Modimo a theoga.
66 Modimo, yomokgethwa, o be a ka se kgone go tla go dikologa
sebe. Go lokile. “Ebile le pho—pho phoofolo e kgwathile thaba
e swanetše go thothobetšwa go kgabola.” Tšhišinyego ya lefase
e be e le ye kgolo kudu go fihla ebile ba goeleditše ntle, “A
Moshe a bolele gomme e segoModimo,” gobane sebe se be se šiiša.
Gomme ka gona Modimo, a dirilwe nama magareng ga rena, a
šoma le rena, Timotheo wa Pele 3:16, “Ntle le ngangišano sephiri
sa bomodimo ke se segolo, ka gore Modimo o bonagaditšwe
nameng,” šole O be a le nameng, a itira ka Boyena go tsebja,
kgauswana gannyane go rena.
67 Bjale, eng…O hwile go lopolla Kereke le tšohle tšeo di
bego di le ka go Yena. Bjale, O tlile ka sebopego sa Moya
wo Mokgethwa, Modimo ka godimo ga rena, Modimo le rena,
Modimo ka go rena. Le a bona? Modimo ka go rena, wa go swana
maabane, lehono, le go ya go ile, Moya wo Mokgethwa o šoma,
o diragatša, go fetša mediro ya Kriste, ye e bego e le ka go
Kriste. Bjale, elelwang, tšohle tše Modimo a bego a le tšona O
di tšholletše ka go Morwa wa Gagwe, Jesu Kriste, gomme tšohle
tšeKriste a bego a le tšonaO di tšholletše kaKerekeng yaGagwe,
le a bona, go dira Kriste wa go swana maabane, lehono, le go ya
go ile.
68 Bjale, hlokomelang, a re hwetšeng se A bego a le sona. Bjale,
“Mathomong…” ya 1…Johane tema ya 1. Re ya go dula ka go
Johane bošegong bjo. Gosasa bošego re tla ya ka go le lengwe, go

bala le go ya pele, mongwadi yo mongwe, lefelo le lengwe gape
ka Beibeleng. Eupša hlokomelang, bjale, ka go sengwalwa sa
Johane, go thoma morago mo, “Mathomong go be go le Lentšu.”
69 Bjale, lentšu ke eng? Lentšu ke mogopolo ge o hlagišwa, o
swanetše go o nagana pele o o hlagiša. Ke ka baka leo Jesu a
rilego go Bafarisei, “Lena baikaketši, le ka bolela bjang botse,
gomme ge…le Mpitša botse…?” le go ya pele, ge A tsebile ka
dipelong tša bona ba be ba nagana bobe ka Yena.
70 O rile, “Go tšwa pelong…mo—mo—mo molomo o bolela go
tšwa pelong.” Ge o sa dire, gona ke—ke dikgopolo tša gago di
itlhagiša tšonabeng, gomme o hlagiša se sengwe gape, gona ke
boikaketši, ga bo tšwe pelong ya gago.
71 Kafao “Mathomong go be go le Lentšu, gomme Lentšu le
be le le go Modimo, gomme Lentšu e be e le Modimo,” Le be
le sešo la hlagišwa. “Gomme Lentšu la dirwa nama, gomme la
dula magareng ga rena,” Lentšu, Kriste ke Lentšu. Bjale, ge A
tlile lefaseng…Mathomong go be go le Lentšu, gomme, kgopolo
Lentšu, gomme ka gona Lentšu, le kile la hlagišwa ka Edene, Le
bile kgonthe.
72 Modimo a ka se kgone go bolela e ka ba eng gomme a tsoge a
E gomiša. Ke ka baka leo re theago dikholofelo tša rena—tša rena
godimo ga Modimo, ka gore Modimo go beng mohlokamagomo,
A ka se kgone go fetoga. Ge nka kgona go bolela se sengwe
lehono, gosasa nka no nagana go fapana. Ngwaga wo o latelago
nka no ba setswerere kudu, gomme nka nagana go fapana, o ka
kgona; eupša e sego Modimo, sephetho se sengwe le se sengwe
se phethagetše. Ge Modimo gatee a bolela e ka ba eng, ke ya
Gosafelego ka tsela yeo, e ka se tsoge ya fetolwa.
73 Gomme bjale, Modimo…Ke ka baka leo Jesu a bego a le
Kwana ya Modimo, e hlabilwego pele ga motheo wa lefase,
gobane e be e le ka dikgopolong tšaModimo, gomme ge Lentšu le
hlagišitšwe, gona Le bile nama le go dula magareng ga rena. Oo,
ke rata seo, seo se mpha kholofelo ye bjalo. Ke—ke—ke rata seo
gobane se fa netefatšo goreModimomohlokamagomo yomogolo,
yo re mo hlankelago, o tsebile dilo tšohle le go re tseba pele lefase
le ka tsoge la hlolwa. Seo se tagafetše gakaakang!
74 Batho ba a tšhoga. Le tšhošwa ke eng? “Bao A ba
tsebilegopele, O ba biditše; bao A ba biditšego, O ba lokafaditše;
bao A ba lokafaditšego, O šetše a ba tagafaditše.” O boifa eng?
E no swara Modimo boka bana ba bannyane, gomme o swarelela
go Lona, gomme o dumele Modimo Tatago, O a go rata, O dirile
se sengwe le se sengwe A kgonnego go go lopolla. O…
75 Gomme Beibele e rile molwalekriste o forile bohle bao ba
phetšego godimo ga lefase, bao maina a bona a sego a ngwalwa
ka Pukung ya Kwana ya Bophelo go tloga motheong wa lefase.
Modimo, ka tsebelopele ya Gagwe, o go bone, a bea leina la gago
ka Pukung ya Gagwe, gomme ke ka lebaka leo o lego fa bošegong

bjo, gobane o arabile pitšo yela. Modimo o go tsebilepele le go go
bitša, gomme o amogetše pitšo ya Gagwe.
76 Bjale, o re, a o ka kgona…Ke…Motho yo mongwe le yo
mongwe o nyaka phološo ya gagwemong ka poifo le go roromela.
Ke a holofela leina la ka le be le le magareng ga ale, eupša ge le be
le le, leina la ka le kile la ba godimo ga Puku yaBophelo, le beilwe
fale pele ga motheo wa lefase, ge Kwana e hlabja bakeng sa ka
ka monaganong wa Modimo, Yena ke mohlokamagomo. Ga o no
sepediša kgwebo gabonolo feela ka go phatlalala, Ga ke sepediše
kgwebo ya ka kamokgwawoo, gomme o ka se kewa dira ya gago,
Modimo ga a dire yaGagwe. Kriste o tlile go lopolla baleModimo
a ba bonetšegopele le go ba tsebapele gore ba tla tla go Yena. A
ga la thaba gore le tlile?
77 Gomme bjale, ka tlhomphokgolo. O re, “Ngwanešu
Branham, a ke fale?” Ga ke tsebe, ge o le ka Kerekeng, o
fale. Gomme tsela e nnoši go tsena ka Kerekeng: “Ka Moya
o tee, bohle re kolobeletšwa ka mmeleng o tee,” ka Moya wo
Mokgethwa. Ga re E tšoene. Go tšoena kereke go lokile, eupša
ke bile le lapa la Branham mengwaga ye masometlhano tharo,
gomme ga se ba ke ba nkgopela go tšoena lapa, ke tswetšwe ka
go lona, kafao ke bile Branham ka tswalo. Gomme yeo ke tsela ye
motho a bago Mokriste, ge a tswetšwe ke Moya wo Mokgethwa.
Gomme ka gona ge o tswetšwe ke Moya wo Mokgethwa gona o
tla ba, ka Kriste, go hweng ka go Kriste o tšea Peu ya Bogoši ya
Abraham, gomme le bajabohwa le Abraham, go ya ka tshepišo.
78 Eng, Kereke e tšhogilego ka eng? Ka mehla ke be ke makala
gore molato ke eng ka batho ba Pentecostal. Ba—ba na le—ba
na le tumelo ya go lekanela go thuthupiša lefase, gomme ba ne
tumelo ya go lekanela bakeng sa mehuta yohle ya phodišo, eupša
ba boifa go e šomiša. Yoo ke diabolo. Ge re ka kgona go thuba
moriti wola wa boso go tloga ka tlase ga batho, se sengwe se ya
go direga. Gomme woo ke morero wa ka fa.
79 Ke hwetša batho ba babedi, magoro a mabedi, yo mongwe
wa bona ke wa motheo. Oo, ka maemo ba tseba mo ba lego ka
go amogela Kriste, ba beilwe ka go Yena, eupša ga ba ne tumelo.
Gomme ke hwetša Mapentecostal, bontši bja tumelo, eupša ga
ba tsebe ke bona bomang. Go no swana le monna yo a nago
le tšhelete ka pankeng, ga a kgone go ngwala tšheke, gomme
yo mongwe o na le…ga a na le tšhelete ka pankeng gomme o
kgona go ngwala tšheke. Ge o ka tsoge wa kgona go tliša bobedi
mmogo o na le se sengwe. Gomme ge nka tsoge ka dira batho ba
Pentecostal go lemoga gore ke barwa le barwedi ba Modimo, ba
dutše ka mafelong a Magodimong, gonabjale, ka go Kriste Jesu,
bao Modimo a ba tsebilegopele pele ga motheo wa lefase, o re
beetše go rera…Le boifa eng? Ga go kgathale se e lego sona,
retologela ntle kua; tšea Lentšu la Modimo gomme o Le dumele.
80 Dula mmogo, lesea, gomme o re o Peu ya Abraham, ge

Abraham a biditše dilo tše di bego di se gona mo o ka rego di
be di le gona gobane Modimo o boletše bjalo. Monna bogolo
bjamengwaga yemasomešupa tlhano, mosadimogatša wa gagwe
bogolo bja mengwaga ye masometshela tlhano, gomme o rile ba
be ba eya go ba le lesea. O nagana ba be ba tla dira eng? Ba ya
tlase go ngaka gomme ba re, “Bea dilo komana, re ya go ba le
lesea.”

Gobaneng, ba tla re, “Monna o a gafa.” Mang kapa mang a
tšeago Lentšu la Modimo, lefase le ba bitša go gafa.
81 Paulo o rile, “Ka tsela ye e bitšwago bohlanya,” bogafa, “yeo
ke tsela ye ke rapelagoModimowa botate ba rena.” Ke thakgetše
go tšoena diatla le yena bošegong bjo. Yeo ke nnete. Paulo, wa
motheo kudu ka go Lentšu, le gona.
82 Bjale, hlokomelang. O be a le eng? E ka ba eng A bilego,
ka mehla O bile gomme ka mehla o tla ba. Bjale, ke nyaka le
hlokomele, O be a le Lentšu, O be a le kgopolo ya Modimo ya
Molopolodi e hlagišitšwe. Seo ke se A bego a le sona. O be a
le Lentšu. Gomme ka go Bahebere tema ya 4 gomme temana
ya 12, Beibele e boletše gore “Lentšu la Modimo le maatla
kudu, le a phela, go feta tšhoša ya magalemabedi, ebile Mohlathi
wa dikgopolo le…tša pelo.” Modimo ebile o tseba se se lego
monaganong wa gago. Bjale, swara seo. “Lentšu la Modimo le
maatla kudu, le bogale, go feta tšhoša ya magalemabedi, gomme
Ke Mohlathi wa dikgopolo tša pelo.” Leo ke Lentšu.

Ke ka baka leo ba sego ba kgona go dumela Jesu, ga se ba
kgona go Mo kwešiša.
83 O rile go bona, “Phetlang Mangwalo, Ke Wona a pakago ka
Nna. Phetlang Mangwalo.” O rile go baprista bale ba go rutega,
dirutegi, “Phetlang Mangwalo, ke Wona A pakago ka Nna.” Ka
mantšu a mangwe, “Bona…Ke bonagatša Mangwalo, Ke dira
Lentšu la Modimo go ba kgonthe. Phetlang Mangwalo.” Ba bile
le kgopolo ya bona beng ka yona, eupša O bile le tsela ya maleba.
84 Ba bile le tsela ye Mesia a bego a etla go molaleng go theoga
mekgoba ya gauta le go šišinya diatla le Kayafa, moprista yo
mogolo, geA etla ka tsela ya gagwe. Eupša lebelelang seA tlilego,
ga se nke A tla kgahlanong le Mangwalo, O tlile tlwa ka tsela ye
Lengwalo le boletšego. O rile, “Phetlang Mangwalo, Ke Wona a
pakago kaNna. Bona…KediraMangwalo go bonagala. Gomme
ge Ke sa dire ponagalo ka mediro ya Ka, gona le se Ntumele.”
85 Oo, a setatamente! Monna yo a kgonnego go tšea Lentšu la
Modimo le le ngwadilwego le go Le dira le phethagale thwi pele
ga bona, gomme go le bjalo, ka metlwae ya bona, ba Mo ganne.
Ga go makatše, “Tsela ke ye petleke, ye e išago tshenyegong.”
Thwi. “Kgoro ke ya meetse, gomme tsela ke ye tshese, ye e išago
bophelong.” Kriste o eme fao! Yo mongwe le yo mongwe o nyaka
se sengwe seo e lego matsaka, seo se nago magadigadi a mantši
go sona; Kriste ke boikokobetšo.

86 Mo e sego telele go fetile, monna yo a itšego, mogwera wa ka,
ke be ke swanetše go ya Chicago go bolela ka khonferenseng,
gomme ka baka la gore godimo ga ditheipi ke be ke dirile
setatamente gore e be e se diapola tše Efa a di jelego, monna
o e ganne. Gomme ge a dirile, o ile le go hwetša monna tsoko,
tlhatlamano ye kgolo go tšwa go lefelo le legolo la Chicago,
gomme monna a tla go bolela.
87 Gomme ge a dirile, o bile le se sengwe le se sengwe se
ngwadilwe ka pukung, e ka ba ka mokgwa wola. Thero ya
bohlale, o be o ka se kgone go kwa ye kaonekaone. Eupša o
hweditše ge a e bolela, ga se e ye le batho ba Ebangedi ya go tlala,
dikgopolo tšeo tša bohlale. O tlile a tiba godimo kua ka sefega sa
gagwe ntle, gomme a se tekotše, gomme ebile o dirile metlae ka
bona le se sengwe le se sengwe. Eupša ge a dirile, o hweditše ga se
e ye gabotse kudu. Kafao o hweditše o be a le phošo, o tswaletše
dipuku tša gagwe, gomme o sepeletše tlase ka magetla a gagwe
fase, ka go kokobela a sepela go theoga.
88 Go be go le mokgethwa wa kgale a dutše godimo, khoneng, o
bethile yo motee kgauswi le yena, o rile, “Ge a ka be a rotogile ka
tsela ye a theogilego, a ka be a theogile ka tsela ye a rotogilego.”
Kafao yeo e ka ba nnete.
89 Banna, ba ba tswetšwego ke Moya wa Modimo, ba tseba
Modimo ka boitemogelo, gomme bo tlwa le Lentšu. Ba a go botša,
“Moya wo Mokgethwa ke go thantshelwa. Ga se se, Ga se sela.”
Go kgahlanong le Lentšu, Lentšu le rile se lokile.
90 Petro o rile, ka letšatši la Pentecost, “Tshepišo ke ya lena,
go bana ba lena, bjalo ka…bona ba ba lego kgole, ba bantši ba
Morena Modimo wa rena a tlago go ba bitša.” Ke ya mang kapa
mang a ratago, a a tle.
91 Bjale, hlokomelang, Jesu o kgonne go ema fale le go re, “Ge
Ke sa dire mediro yeo Tate wa Ka a rilego Ke tla e dira, gona le
se Ntumele. Bjale, le ya go phetla Mangwalo. Ge le makala ka
se ke se dirago, gona eyang le phetle Mangwalo; ka gore ka go
Wona le nagana gore le na le Bophelo bjo Bosafelego; gomme ke
Wona A pakago ka Nna. Bjale, lebelelang Mangwalo gomme le
bone letšatši le le phelago ka go lona.”
92 O rile, “Lena baikaketši, le bona letšatši le dikela, le re, ‘Oo,
ke le lehubedu le bofase, gosasa e tla ba pula. Ge le dikela le
hlwekile, gosasa e tla ba letšatši le lebotse.’” O rile, “Le kgona go
hlatha sefahlego sa mafaufau; eupša leswao la nako ga le kgone
go le hlatha. Ge Ke sa dire mediro ya Tate wa Ka, gona le se
Ntumele.” Bjale, setatamente seseo, seo se be seMo dira go swana
le ka fao Modimo a bego a le. Go bengMorwa waModimo, O be a
lekana leModimo. Bjalo ka ge Beibele e boletše, e sego goMo dira
bohlakodi gobane O be a le Modimo a bonagaditšwe nameng.
93 Bjale, seo…Šetšang se re lekago go se bea bjale, gore O a
swana maabane, lehono, le go ya go ile. Šo O be a eme fa, gomme

Lentšu la Modimo le bolelelapele se se tla diregago ka letšatšing
leo, gomme šo O be a eme fa a e dira. Gomme O rile, “Phetlang
Mangwalo; ka gore ka go Wona le nagana gore le na le Bophelo
bjo Bosafelego, gomme KeWona a pakago ka Nna. Ge Ke sa dire
mediro ya Tate wa Ka, gona le se ke la Ntumela. Eupša ge Ke
dira mediro, gomme le sa kgone go Ntumela, dumelang mediro.”
94 Bjale, šetšang sekgauswi bjale. Ke Mangwalo afe ka
Beibeleng, Testamente ya Kgale, ao a pakilego ka Jesu? O rile,
“Mangwalo, ke Wona A pakago ka Nna.” Bjale, ge A boletše
seo…Lengwalo lohle ke tšhušumetšo, gomme ke nyaka go
bona mothaka yola a mpotšago Le ikganetša ka Bolona. Ga le
ikganetše ka Bolona, Le kwanong ka go phethagala. “Le utilwe
go tloga mahlong a ba bohlale le ba tlhaologanyo,” Jesu o boletše
bjalo, “eupša le tla utollwa go masea ao a tla ithutago.”
95 Kafao Bafarisei ba bile le tsela ya bona ka yona, eupša mo
go tla Modimo ka tsela ya Gagwe ka yona. Le a bona? Bafarisei
ba naganne e tla ba ka tsela ye, O be a le gohlegohle ka ntle
ga Mangwalo ka go nagana ga bona, eupša O be a phethagetše
ka Mangwalong ka tsela ya Gagwe Mong ya go nagana. Kafao o
swanetše go ba le monagano wo o bego o le ka go Kriste o be ka
go wena go tseba Lengwalo. Gomme bjale, “Wona,” Jesu o rile,
bjale, “Ke Wona a pakago ka Nna.”
96 Bjale, re ka kgona go tšea go kitima iri ye nngwe goba tše
pedi, gomme ebile ga ba tsoge ba ya ka godimo ga dilo tše di
ngwadilwego ka Jesu, tsela yohle ya “Yena ke Peu ya mosadi” go
tloga serapeng sa Edene, Jesaya 9:6 ke yena a boletšego ka tswalo
ya Gagwe, le ka moka ka, “gomme kgarebe e tla ima,” le kamoka
tše re bolelago ka tšona.
97 Eupša bjale, ka gore re tla feta seo ka thoko, Mangwalo ao
a bolelago ka fao A tla tlago, bohle le a tseba ba fošitše seo
ka dimaele tše milione, ka fao A tswetšwego, “Go kokobela, a
dutše godimo ga moronkana wa pokolo a etla ka gare,” gomme
ba šitilwe go e bona. Go tšwa go moloko wo monnyane wa Juda
le go ya pele, ka “Bethlehem ya Judea, o yo monnyannyane
magareng ga bakgoma bohle, eupša go wena go tla tšwa k—k
Kriste, Molokolli.” Gomme ba šitilwe go bona tšohle tša tšeo.
98 Bjale, eupša re ya go feta tšohle tša tšeo le go e tšeela tlase go
Lengwalo leo le pakilego ka mediro ya Gagwe, gobane O nno re,
“Ge le sa kgone go Ntumela, dumelang mediro ye Ke e dirago,
ka gore e paka ka Nna.” Ka mantšu a mangwe, “Ga le kgone
go dumela gore Ke tswetšwe tswalo ya kgarebe; ga le kgone go
dumela dilo tšohle tše tšeo di boletšwego ke Lengwalo; ge tšohle
tšeo di le foufaditšego, gomme le sa kgone go e bona, gona lekang
gore mediro yeo Ke e dirago e paka ka Nna, gobane e ngwadilwe
kaLengwalong.” Bjale, le a bona, gobane Yena ke Lentšu, gomme
O be a le Lentšu ka go Testamente ya Kgale, Yena ke Lentšu ka
go Testamente ye Mpsha, gomme Yena ke Lentšu bjale, wa go

swana maabane, lehono, le go ya go ile, kafao A ka se kgone go
Le fetola, ka mehla Ke Lentšu.

99 Bjale, mediro ya Gagwe: Bjale, ge re ka phetla morago, ka
go Testamente ya Kgale, bakeng sa bošegong bjo, le go tšea selo
se tee seo se pakilwego…mediro ya Gagwe e pakile ka sona, re
ya go phetla, gomme le e bee fase, lena ba le e ngwalago fase,
Doiteronomio tema ya 18. E no bala tema ka moka go kgabola, e
tla ba…go le dira gabotse go bala selo ka moka, Doiteronomio
18. Bjale, re a tseba gore Moshe o tlogetše Egepeta, a sa boife
bogale bja kgoši, gomme o latetšeMorongwawaModimo, gobane
o rile o hweditše kgobogo yaKristemahumo amagologolo go feta
ale a Egepeta.

Bjale, e šetšeng. Batho bao Egepeta e ba lebeletšego bjalo ka
makgoba le badubaleraga, Moshe o ba bone e le bana baModimo
ba ba kgethilwego.

100 Bjale, o be a le moprofeta yo a biditšwego. Baprofeta
ba tsebelwapele, ba bewa ka Kerekeng, boka diofisi, diofisi
tše tlhano ka Kerekeng. Ya pele go ne baapostola, baprofeta,
barutiši, badiša, baebangedi. Le a bona? Diofisi tšela Modimo
o di bea ka Kerekeng. Ka gona go na le dimpho tše senyane tša
semoya ka Kerekeng yeo, e lego go bolela ka maleme, diprofeto,
le go ya pele ka mokgwa woo. Phapano ye ntši gare ga baprofeta,
monna a efa seprofeto, le moprofeta. Seprofeto se swanetše
go ahlolwa ke baahlodi ba babedi goba ba bararo, moprofeta
o tswalwa moprofeta le go godišwa moprofeta. Le a bona? E
beetšwepele ke Modimo bakeng sa lebaka leo.

101 Hlokomelang, bjale, Moshe, e le yena yo Modimo a mo
tsošeditšego godimo, gomme mo go yeng ga gagwe, ka go
Doiteronomio 18 o boletše le bana ba Modimo gomme o boletše
gore “Morena Modimo wa lena o tla tsoša Moprofeta wa go
swana le nna.” Moshe, moetapele, yena yo a lokolotšego Israele,
o boletše gore, “MorenaModimo wa rena o tla tsoša magareng ga
lena, wa baena ba lena, Moprofeta wa go swana le nna. Gomme
Modimo o rile, ‘Go tla tla go phethega, gore yo a ka se dumelego
Moprofeta yola o tla ripša go tloga magareng ga batho.’” [Ga go
selo go theipi—Mor.] Kafao seo ke go tsoša moprofeta.

102 Bjale, re lemoga gore O be a swanetše go ba Modimo
Moprofeta wa godimodimo. Ke a dumela gore Dafida, moprofeta
Dafida o be a na le Moya waModimo ka go yena. O be a swanetše
go ba…Jesu o be a le Morwa wa Dafida. Lebelelang Dafida,
kgoši ye e gannwego, go tšwa go—go tšwa go batho ba gagwe
mong, a tla godimo ntlhoreng ya Thaba ya Mehlware, gomme
a lebelela morago gomme a llela toropokgolo gobane o be a
gannwe. Mengwaga ye makgoloseswai go tloga fao, Morwa wa
Dafida, kgoši ye e gannwego, o lletše Jerusalema. E be e le eng
seo? Moya wa Kriste ka karolo ka go Dafida.

103 Lebelelang Josefa, a tswetšwe magareng ga bana babo, a
hloilwe ke bana babo, a ratwa ke tatagwe, o filwe jase ya mebala
ye mentši, ka phethagalo boka Kriste, hlokomelang, o rekišitšwe
gabotse ka e ka ba diripana tše masometharo tša silibere, a
lahlelwa ka moleteng go tšewa gore o hwile. Ka molekong wa
gagwe, motšheledi le raleselaga, yo motee o lahlegile gomme yo
mongwe o phološitšwe, selo sa go swana, Kriste mo sefapanong.

104 Gomme o ile a tšewa go tšwa moleteng wo, gomme a ya
gomme a dula ka seatleng se setona sa Farao, gomme ga go yo
a kgonnego go bona Farao ntle le go tla ka Josefa. Gomme Jesu o
tsošitšwe le go dula ka seatleng se setona sa Modimo, gomme ga
go motho a ka tlago go Tate ntle le ka Morwa. Gomme ge Far-…
Ge Josefa a tlogile go ya pele…phalafala e galagetše pele ga
gagwe, gomme letolo le lengwe le le lengwe le ile la swanela go
khunama, “Josefa o etla.”Gomme ge Jesu a tlogela Terone yela go
boela lefaseng, phalafala e tla galagala, gomme letolo le lengwe
le le lengwe le tla kobega gomme leleme le lengwe le le lengwe le
tla ipolela.

105 Ka fao re ka yago go kgabola baprofeta, le go bontšha gore
woo e be e le Moya wa Modimo, wa Kriste, ka go baprofeta bale!
A le dumela seo? Le a bona, o nno dira, o swantšhitše Kriste,
morago e tlile ka go botlalo bja Moprofeta.

106 LebelelangMoshe, ka fao a bego a utilwe kamahlakanokeng,
go swana le Kriste, go ya pele, o tšeetšwe ka Egepeta, gomme, oo,
feela e ka ba eng, mofi wa molao, le eng gape. O nno swantšha
Kriste. Ka gona geKriste a etla, ka go Yena go be go le botlalo bja
Moya woo. Le a bona? Yeo e be e le, “Botlalo bja Modimohlogo
mmeleng bo be bo le ka go Kriste.” Ba bile le bjona ka kelo.

107 Selo sa go swana, bošegong bjo, ka Moya wo Mokgethwa.
Modimo, ka letšatši la Pentecost, Pilara yela ya Mollo, e
phatlogetše ka go Maleme a mantši a Mollo, Maleme a
maphakga. Sebakeng sa…Modimo o be a ikaroganyaYenamong
magareng ga batho. Letšatši leo,Modimo o be a le ka goMotho yo
motee, Kriste. Bjale, O ka go Kereke ka moka, lefasepharephare.
Amene.

108 Šaatena, seo se ntira ke ikwele bodumedi…?…Tumišang
Jehofa Modimo! Haleluya! Le se ntumelele go le tšhoša, ga
ke gafe. Ge ke le, e nong go ntlogela ka tsela ye ke lego, ke
ikwela bokaonana ka tsela ye. Kafao feela, ke—ke…Naganang
ka yona! Se sengwe se a ntsikinya. Bonang, gore ka mogau
wa Jesu Kriste ke phološitšwe bošegong bjo. Ge A etla, e dira
phapano efe? Re tla ya le Yena. Amene. E tura go feta dibilione
tšohle tša mafase di pakelane di tletše se sengwe le se sengwe,
le bophelo bja go lekanela go phela mengwaga ye milione tše
lekgolo, le bjale nka se fetolanye mafelo le motho yoo le gatee.
Go bewa ka lapeng la Modimo, le go ba yo mongwe wa bana ba

Gagwe, a monyetla o lego! Gomme batho ba retolla magetla a
bona go selo se sebjalo ka seo.
109 Hlokomelang, “Morena Modimo wa lena o tla tsoša
Moprofeta wa go swana le nna. Gomme go tla tla go phethega
gore mang le mang a ka se kwego Moprofeta yo o tla kgaolwa go
tloga magareng ga batho.” Yeo e bile thuto.
110 Bjale, balang go theoga ka botlase bja tema ya 18 ya lena
fale, Modimo o rile, “Šefa ka fao le yago go tseba moprofeta.”
Israele ka mehla e be e rutilwe go dumela baprofeta ba bona. A
yeo ke nnete? Yeo ke tlwa-…Lentšu la Modimo le tlile go mang?
Moprofeta. “Lentšu la Morena le tlile go Jeremia moprofeta.”
“Lentšu la Morena le tlile…” E be e le Lentšu la Morena.
Gomme re a tseba gore Monna yo o be a le Lentšu la Modimo
ka moka. Haleluya! O be a le Lentšu.
111 Gomme Israele e rutilwe go dumela baprofeta ba bona. Bjale,
O boletše eng? “Ge go etla yo motee magareng ga lena yo e lego
wa semoya, goba moprofeta, Nna, Morena, ke tla itira Nnamong
go tsebja go yena ka dipono, ka bolela le yena ka ditoro. Gomme
ge se moprofeta yo a se bolelago se etla go phethega, gona mo
kweng, eupša ge se sa phethagale, gona le se mo kwe.” Gabotse,
seo e no ba sekwi.
112 Nnete, ge a e boletše gomme ya se phethagale, e fošagetše. Ge
moprofeta a etla ka go profeta, ga go phethagale, gona šetšang
gomme le bone ge eba go a phethagala, ge e sa dire, gona ke
phošo; ge e dira, ke therešo. Ke ka tsela yeo Israele e tsebilego
baprofeta ba bona.
113 Mengwaga ye makgolonne bjale, ka tswalo ya Kriste, go be
go se baprofeta; Maleaki o be a le moprofeta wa mafelelo. Oo, ba
bile le baprofeta ba maaka ba bantši, eupša ke ra baprofeta ba
kgonthe. Letšatši le lengwe, tlasetlase ka legopong la Bethlehem,
go tlile pele Lesea. Go be go le banna ba bohlale go tšwa
bohlabela, ba latetše leswao la Gagwe, naledi e ba hlahletše go
Yena. Go be go le badiši mo thoko ga thaba ba tlile tlase go
Mmona. O godile bjalo ka lesea; O bapetše bjalo ka mošemane.
114 Letšatši le lengwe go be go le moprofeta, o tlile go tšwa
lešokeng, ka leina la Johane, o rile, “Nako e be e batametše,
sokologang gomme le be komana.” Monna wa sethokgwa, wa
digobagoba, oo, gomme monna wa go lebega boya, ge a etla
mojako wa gago, o tla mo rakela kgole. Gomme yena, moisa
wa go bogega boya, o tlile ntle kua, gomme o eme mašing a
leraga a Jorodane, gomme o rile, “Sokologang, gobane Mmušo
wa Legodimo o batametše.” Gomme o kgadile dikerekemaina
tšela ntle le go ba botša moo ba bego ba le ba gona, gomme o
be a na le seripa sa mokgopha wa nku go mo dikologa; o be a
hloile basadi ba maitshwarohlephi. Gobaneng? Moya wa Eliya o
be o le godimo ga gagwe.

115 Eliya o ba kgadile, selo sa go swana, ntle, gore Israele ka
letšatšing lela, le go bolela se dithutotumelo tšohle tša bona, le ka
fao ba ratanego le Mohumagadi wa Pele wa naga, boka Amerika
e dirile, le go itshwara boka yena, le go apara boka yena, le
Isebele yola, gomme o mmoditše ka ga yona. Nnete. Ga se a goga
matswele go yona.
116 Šeo e a tla gape, ka sebopego sa Johane Mokolobetši, o
tshepišitše gape mo matšatšing a mafelelo go sepelela ntle gape.
Maleaki 4, e sego Maleaki 3 ge Johane a tlile, “Motseta wa Ka
pele ga Ka.” Mateo 11:6. Eupša gape, le a bona, ge Eliya yo a
etla, ka pela ka morago ga fao lefase le ya go tšhungwa ka mollo
gomme baloki ba sepela ntle godimo ga melora ya ba babe; yoo
e be e se Johane.
117 Le amo hlokomela, “O tla bušetša tumelo ya banamorago go
botate.” Gomme ge yo wa mathomo a etla, o bušeditše tumelo ya
bana go botate. Le a bona? Molaetša wo moswa, fao, o be o eya
go botate ba bapatriaka. Gomme lehono ba tla tloga go wona,
gomme nako ye nngwe go tla tla yo motee a phatloga, ga go yo
a tsebago mo a tšwago goba ka fao a yago, eupša o tla tla thwi
ka gare le go bušetša morago tumelo ya setlogo ya Pentecostal
yeo bjona, bojane bja Katoliki ya Roma le mogokong, di jelego
Mohlare wo bohlokwa wola tlase go kutu. Eupša Modimo o rile,
“Ke tla bušetša, go rialo Morena. E tla ba Seetša nakong ya
mantšiboa.” Ge letšatši lela la mantšiboa le etla ntle, go tla ba
le Mohlare fale ka kenywa go ona go butšwa. Amene.
118 Mo šetšeng ge re Mmona. Šo O a tla letšatši le lengwe,
gomme o kolobeditšwe ke Johane ka Jorodane, Johane o beile
bohlatse, ga go yo mongwe gape a e bonego. Ga go yo a bonego,
Babohlale…naledi Babohlale ba e bonego, ba be ba se ba e
letela. Yeo ke nnete. O tla feela go bao A ba letetšego. Johane
o tsebile, o be a lebeletše leswao. Yeo ke tsela, go tsebišwa ka
Lengwalong, gomme le tla tseba leswao la therešo la Modimo.
Modimo ka mehla o sepela ka leswao.
119 Hlokomelang, Babohlale bale, ba be ba lebeletše leswao,
gobane ba tsebile Naledi ya Jakobo e be e swanetše go tsoga.
Ba be ba swanetše…Daniele o be a le morutiši wa bona ge a be
a…Le tseba mo ba tšwago, Bameda le Baperesia ba kgale. Ba sa
dutše mekgotheng, ba bararo ka go sehlopha boka seo, ba ithuta.
Gomme ge ba bone moeng yola wa Legodimong a tšwelela, ba
tsebile se sengwe se be se lokela go direga, gomme ba e latetše,
go fihla ba hweditše Mesia.
120 Gomme ge ba etla Jerusalema, ba re, “O kae Yena, a
tswetšwego Kgoši ya Bajuda?” kereke ye kgolo e be e sa tsebe
selo ka yona; feela gampe bjalo ka ge go le lehono, selo sa go
swana. E be e le fao gape.
121 Re hwetša gore nako yeo Johane o rile, “Yo a rilego go nna, ka
lešokeng, ‘Eya o kolobetše ka meetse,’ o rile, ‘Godimo ga Yo o tla

bonago Moya o theogela le go dula, Ke Yena yo a tla kolobetšago,
Moya wo Mokgethwa le Mollo.’” Gomme Johane o be a eme fale
a letile leswao, a šeditše.
122 O rile, “Go na le yo Motee magareng ga lena…” O be a na
le phosithifi kudu e be e eya go direga, o rile, “Go na le yo Motee
magareng ga lena, thwi bjale, yo le sa mo tsebego.” Go na le yo
motee mo, ge le ka hlokomela.
123 Ka morago ga lebakana o bone leswao godimo ga Gagwe, o
rile, “Ke—ke Mmone, ke lemogile leswao la Gagwe la Bomesia.
Fao go tlile Seetša sela sa Modimo bjalo ka leeba, se etla fase
godimo ga Gagwe, Segalontšu go tšwa Legodimong se re, ‘Yo
ke Morwa moratwa wa Ka, Yo Ke kgahlwago ke go dula ka go
yena.’”
124 Šole O ile ntle ka lešokeng, o lekilwe lebaka la matšatši
a masomenne le mašego ke Sathane, a eba komana bakeng sa
bodiredi bja Gagwe. Ge A etla pele go theoga go bapa Judea, le
go tšwa fao, O thoma go rapelela balwetši, maswao le matete a
thoma go Mo latela; batho ba thoma go dumela, ba bangwe ba
bona ba dirile metlae ka Yena, ba bangwe ba bona, bao Johane a
ba lokišitšego, ba Mo lemogile.
125 Yo mongwe wa bona ka fale e be e le Andrea, ngwanabo
Simone Petro. O dutše bošego bjohle le Yena go fihla a
kgodišegile O be a le Mesia, morago o ile le go botša Simone,
o tlišitše Simone.
126 Bjale, Simone…ba be ba le dirutegi, ge o kile wa bala
bophelo bja bona. Tatago bona e be e le morutiši wa kgonthe,
Mofarisei. Bjale, šetšang, re tla thwi ka go se sengwe. Le se e
foše. GommeAndrea o hweditše Simone go tla le yena kopanong,
gomme ka pela ge Simone a sepeletše godimo ka Bogoneng bja
Morena Jesu, Yo Andrea a mmoditšego o be a le Mesia…
127 Ke kgona go eleletša ke ekwa Simone a re, “Ke tla Mo tseba,
ke tla tseba se A bogegago boka sona. Tate wa ka wa kgale
o mpoditše letšatši le lengwe, o rile, ‘Simone, ke a tšofala, ke
naganne ke tla bona Mesia, re hlologetše go Mmona go kgabola
mabaka, eupša ke tšofala kudu bjale, gomolaleng nka seMmone.
Eupša le se ke la forwa lena bašemane, ge A etla ka molokong wa
lena, elelwang go tla ba le ditumelo tše ntši tša maaka di feta
kgauswi, eupša elelwang, le Bahebere, le swanetše go dumela
Lentšu la Modimo. Gomme theetšang, ge Mesia yola a etla, O tla
ba tlwa se Lentšu le rilego O tla ba, Moshe, moprofeta wa rena,
o rile, “Morena Modimo wa rena o tla tsoša Moprofeta magareng
ga rena.” Bjale, e bile makgolo a mengwaga ga se re be le o tee.
Re na le mehuta yohle ya dilo, eupša re Mo lebeletše.’”
128 Simone šo o a tla, a sepelela godimo ka Bogoneng bjaMorena
Jesu. Gomme Jesu, a mo lebeletše, o rile, “Bona, leina la gago ke
Simone, gomme o morwa wa Jona.” Seo se ntšhitše setatšhe go
tšwa go yena. Le a bona, ga se A tseba feela o be a le mang, O

tsebile tatagwe yola wa go tšofala wa bomodimo. O rile, “Leina
la gago ke Simone, gomme o morwa wa Jona.”
129 Gomme Petro o lemogile, thwi nako yeo, gore Yoo e be e le
Moprofeta yola, gobane O be a boletše therešo tlwa. Gomme o
wetše maotong a Jesu, gomme Jesu o mo dirile hlogo ya Kereke
ka Jerusalema, a se ne thuto ya go lekanela go saena leina la
gagwe mong. Eupša o bile le kutollo, seo ke se e se tšeago. Nnete.
Go kgahlile Modimo go mmea, gobane o lemogile, ka Mangwalo,
gore Yoo e be e le Mesia.
130 Go be go le yo motee a eme fale ka leina la Filipi, e mo
tsikintše kudu go fihla…O be a bile le go ithuta Beibele le
monna a bitšwago Nathaniele. E ka ba dimaele tše lesometlhano,
ge o e hlodišiša, go tloga moo Jesu a bego a rera go ya moo
Nathaniele a phetšego, go molaleng go mo tšere letšatši go ya
godimo kua. Gomme o fihlile godimo kua, gomme o hweditše
Nathaniele ka tlase ga mohlare, a rapela.
131 Ke kgona go eleletša Nathaniele a re, “O, Jehofa, re lebeletše
go tla ga Mesia. Oo, re ka ditlemong tša Roma. Re tla tlaišega
botelele gakaakang ka tsela ye? O, Jehofa yomogolo, Mo romele.”

Gomme ke kgona go eleletša Filipi a eme fale, a re,
“Šegofatša Modimo, leta go fihla ke mmotša. E no leta go fihla
ke mmotša.”
132 Gomme ka morago ga lebakana, ge a rile, “Amene,” gomme
a emelela, ga se a bolela le yena ka serapa sa monamune, goba
serapa sa siterase, goba e ka ba eng a bilego le yona. O rile, “Etla,
bona Yo re mo hweditšego, Jesu wa Nasaretha, Morwa wa Josefa.
Yo ke Mesia yola.”
133 Oo, ke kgona go eleletša Filipi a re go yena, “Bjale, ema
motsotso fa,” goba, Nathaniele a re, “Bjale, ema, re bile le dithuto
tše ntši tše botse tša Beibele mmogo go wena go tšewa ke kiti ka
mokgwa woo. Bjale, go na le se sengwe sa phošo.”
134 Go lokile, a re nong go šwahlela ka gare go poledišano
ya bona. Ke kgona go kwa ba bangwe ba bona ba re…kwa
Filipi a re, “Bjale, ema motsotso, a ga ra rutwa, go ya ka
Mangwalo a rena, gore ge Mesia a etla O tla ba…[Ga go selo
go theipi—Mor.]…moprofeta?”

“Ka go felela, Moshe o boletše bjalo, re dumela baprofeta ba
rena, gomme O tla ba moprofeta.”

“A o tseba motheadihlapi yola wa kgale, tlase fale, yoo o
rekilego hlapi yela go tšwa go yena, gomme ga se a kgone go
saena rasiti?”

“Oo, Simone? Ee. Oo, ebile ke tsebile tatagwe, Jona, kgonthe,
ke mo tseba gabotse.”
135 “Ngwanabo, Andrea, o mo tlišitše kopanong maabane,
gomme ka pela ge a sepeletše ka Bogoneng bja Jesu yo wa

Nasaretha, O mmoditše leina la gagwe e be e le Simone gomme
o be a le morwa wa Jona. Go reng ka seo?”

Ke kgona go kwa Nathaniele a re, “Ke tla ya go iponela
nnamong.”

O na le ditlhompho tše ntši go feta Maamerika a mantši, ba
tla dula gae le go swaswalatša, ba ka se ye, ebile ba leka go
hwetša. Kafao ba tla…
136 Šeba ba tla tla, gomme ba ile go dikologa khona ba bolela.
Gomme ka gona ge a etla godimo ka Bogoneng bja Jesu, bjale
šetšang, gomme ka pela ge a etla ka Bogoneng bja Jesu, Jesu
o mo lebeletše gomme o rile, “Wena o…Bonang Moisraele, yo
ka go yena go sego bomenetša!” Yoo e be e le Jesu maabane,
“Bonang Moisraele, yo go sego bomenetša ka go yena,” gomme O
mo lebeletše.

O re, “Gabotse, šetša ka tsela ye a bego a apere.”
137 Aowa, mohlomphegi. Bohle ba bona ba apere ka tsela ya go
swana, batho ba bohlabela, ba apere kobo. A ka be a be a le
Mogerika, a ka be a be a le, oo, Moegepeta, a apere setše, ye
nngwe le ye nngwe…le a bona, O be a sa mo tsebe ka roko ya
gagwe. O rile, “Moisraele, yo ka go yena go sego bomenetša!” E
sego feela Moisraele eupša, “Ke—ke monna wa go botega.”
138 Gomme o eme, gomme o Mo lebeletše, o rile, “Rabi,” go
rago “morutiši,” “O kile wa ntseba neng? Le ke lekga la rena la
mathomo go kopana. O ntseba bjang?”

Gomme Jesu o rile, “Pele Filipi a go bitša, ge o be o le ka tlase
ga mohlare, Ke go bone.”
139 Ke kgona go eleletša, go lebelela go dikologa, gomme fale
go eme Pišopo Semangmang fale yoo a bego a re, “Wa pele
yo a tsenelago ye nngwe ya tšona dikopano o ya go rakwa
kerekeng.” Eupša ga se e dire phapano ye e itšego, o bone
Mesia wa Lengwalo, gomme a kitimela godimo, gomme a wela
fase maotong a Gagwe, gomme a re, “Rabi, Wena o Kgoši ya
Israele; Wena o Morwa wa Modimo.” Yeo ke tsela ye Jesu a
itsebagaditšego Yenamong maabane, ke ka fao ba tsebilego O be
a le.

Lebelelang Jesu a retologa go dikologa, a re, “Ka baka la gore
Ke go boditše se o a dumela? O tla bona tše kgolwane go feta se.”
Bjoo e be e le boitsebišo bja Gagwe.
140 Ka fao re ka yago go sefofu Baratimeo, le pele go theoga go
ba bangwe ba bantši, ba bangwe ba bantši, le pele go theoga go
kgabola!
141 Bjale, go na le feela a mararo mago-…merafo ya batho
lefaseng. Ke a tseba ga le e dumele, goba, ga ke re ga le dire,
ba bantši ga ba dire. Kopano ye, ye e a gatišwa, e ya gohlegohle
lefaseng. Kafao go ne batho ba bantši bao ba sa dumelego. Kafao
go ne batho ba bantši bao ba sa dumelego. Lebaka le ke bolelago

se ka tsela ye le go bolela ka tsela ye ke dirago, ga se lena tlwa,
eupša se se yamogohle. Le a bona? E bewa kamaleme a go fapana
a masomepedi šupa. Kafao batho ba ba sa dumelego…
142 Eupša go na le merafo ye meraro feela ya batho, bao ke batho
ba Hama, Seme, le Jafete; gomme yoo e be e le Mojuda, Montle,
le Mosamaria. Lebelelang Petro ka dikgonyo ka Pentecost, o ile
pele tlase go Basamaria, le godimo, ntlong ya Koronelio, gomme
go tloga fao o bulegile. Le a bona, mehlobo ye meraro ya batho.
143 Bjale, go be go le merafe ye mebedi ya bona e šeditše Mesia,
bao e be e le Bajuda le Basamaria. Gomme Jesu o bile le tlhoko,
go feta Samaria. Lebelelang ka fao A itsebagaditšego Yenamong
magareng ga Bajuda, ka go ba Moprofeta yo Moshe a boletšego
ka yena. Bjale, O ya godimo go Basamaria, o ile godimo Sikara
tseleng ya Gagwe go theogela go—go—go ya Jeriko, eupša o ile go
dikologa godimo ka gare, go—go ba—ba Basamaria, ba swanetše
go tseba, ba swanetše go Mo lemoga.
144 Kafao O tlile go toropokgolo ye ya Sikara, gomme go be
go le ponagalo ye nnyane, sediba; se sa le gona. Gomme O
dutše fase kua, a lapile leetong, gomme a romela barutiwa ka
toropongkgolo go reka dijo. Gomme ge ba sa ile, go bile le mosadi
wa go ratega a tšwetšego ntle, o be a le mosadi wa tumo ye mpe,
o be a na le bannabagatša ba bahlano. O be a le naletšana ya
mobi ya go tuma kudu ya lehono. Eupša o bile le bannabagatša
ba bahlano gomme o be a phela le wa boselela, a ka be a bile thwi
mothalong lehono.
145 Eupša o tšwetše ka ntle ga toropokgolo go ga meetse; o be
a sa kgone go tla le basadi ba go hlomphega. Ge o kile wa ba
ka bohlabela, o hwetša ba dira phapano gare ga bona, gomme
dikgarebe di ya ka masa sedibeng. O tlile ntle e ka ba ka iri ya
lesometee. Gomme šo o beile pitša ye kgolo fase, o swanetše…
ke selo se segolo bogolo ka molala wo motelele, dihuku go sona.
Ke ba bone ba bea e tee godimo ga hlogo ya bona, e tee godimo ga
letheka le, gomme e tee godimo ga letheka le, gomme ba sepela
feela go otlologa, le go bolela boka basadi ba kgona, le a tseba,
gomme ba se tsoge ba tšholla lerothi la meetse. Yeo ke nnete.
Sepelela thwi tlase go kgabola kua, ba sa e dira, ga ba…ga se
ba fetola selo se tee ge e sa le go tloga wona matšatši.
146 Gomme kafao, O dutše fase kgauswi le sediba se. O beile
dihuku ka gare bakeng sawintlele go theošetša tlase ka sedibeng,
gomme o thomile go theošetša pakete fase, gomme o kwele
Monna a re, “Mosadi, Ntlišetše seno.” Gomme o lebeletše godimo
fale, gomme fale go dutše Mojuda wa mengwaga ya magareng. O
be a le feela masometharo tharo, e sego masometharo tharo tlwa,
eupša le a elelwa ka go Mokgethwa Johane 6, ba rile O bonagetše
eke O be a le masometlhano. Ba rile, “O monna yo a sego ka
godimo ga bogolo bja mengwaga ye masometlhano, gomme o re
o bone Abraham?”

O rile, “Pele Abraham a eba gona, KE NNA.” Le a bona, ga
se ba e lemoga. Eupša O rile…Nna…
147 Monna wa mengwaga ya magareng a ka ba masometlhano,
O bonagetše bogolo bja mengwaga ye masometlhano, a dutše
godimo kgahlanong le sediba. Gomme o rile, “Ga se setlwaedi go
lena Bajuda go nkgopela, mosadi wa Mosamaria, selo se sebjalo.
Re…Go na le kgethologanyo mo, ga re na le tirišano yo motee
le yo mongwe.”
148 O rile, “Eupša mosadi, ge nkabe o tsebile Yo o bego o bolela
le yena, o be o tla Nkgopela seno, gomme Ke tla tliša…go go fa
Meetse o ka se tlego mo go ga.”

Le a bona, se A bego a se dira, bjale, O be a kgokagana le
moya wa mosadi.
149 Bjale, le a elelwa, ka go Mokgethwa Johane 5:19, Jesu o rile,
Yenamong, “Ruri, ruri Ke re go lena, Morwa ga a kgone go dira
selo ka go Yenamong, eupša se A bonago Tate a se dira.” Ke ba
bakae ba tsebago Lengwalo leo? Amene. E sego, “Se Ke kwago
Tate a se bolela,” “Se Ke bonago Tate a se dira.” Le a bona? Tlwa
boka baprofeta bohle pele ga Gagwe, ba bannyane, ba dirile,
feela bjalo ka ge Modimo a ba boditše.

O rile, “Ga Ke dire selo go fihla Ke bona Tate a se dira.”
150 Bjale, Tate o Mo rometše godimo fa go Samaria, go
Basamaria, go ba fa Hlatse ya Mesia. Bajuda ba O amogetše,
ba bangwe ba bona, bontši bja bona ba Mo ganne, diphesente
tše masomesenyane tša bona, diphesente tše masomesenyane
senyane, ya, go feta yeo ba Mo ganne. Eupša ge A ba bontšhitše
O be a le Mang, gona O ile a swanela go bontšha Samaria O be a
le Mang—O be a le Mang.

Gomme mosadi yo o rile go Yena, o rile, “Sediba se tebile,
gomme ga O ne selo go ga ka sona.”

O rile, “Meetse ao Ke a fago ke Bophelo, a phophomela
godimo.” O be A dira eng? A kgokagana le moya wa gagwe.
151 Ba ile ba bolela ka fao ba ka rapelago, ka Jerusalema, gomme
A re, “Tatago rena, Jakobo…” Bjale, mosadi wa Mosamaria o
biditše Jakobo tatagwe, seo e be e le sediba a se filego Josefa,
ka nnete, o rile, “O nwele go tšwa go sona, gomme a fa bana ba
gagwe, le go ya pele. Gomme O re Meetse a O nago le wona ke a
magolwane go feta ao?” le go ya pele, ba bolela.

Ka gona morago ga lebakana Jesu o hweditše bothata bja
gagwe, le tseba se bo bego bo le sona, O rile, “Sepela, hwetša
monnamogatša wa gago gomme le tle mo.”

O rile, “Ga ke ne monnamogatša.”

O rile, “O boletše therešo, gobane o bile le ba bahlano; gomme
yo o dulago le yena bjale ga se monnamogatša wa gago.”

152 Bjale šetšang, bjale, Bafarisei ba Mmone a dira seo, bona
dirutegi tše kgolo tša letšatši leo, gomme ba rile, “Monna yo ke
Beletsebubu, mmolelelamahlatse.” Gomme mang kapa mang o
a tseba gore go bolelelamahlatse ke ga diabolo, ke moya wo o
fapošitšwego.
153 Gomme Jesu o rile, “Le bolela lentšu kgahlanong le Nna, Ke
tla le lebalela; eupša letšatši le lengwe Moya wo Mokgethwa o
tla go dira seo, gomme lentšu le tee kgahlanong le Wona le ka
se tsoge la lebalelwa.” Le a bona, Sehlabelo se be se se sa dirwa
nako yeo, Ke sona bjale.

Šetšang mosadi yo. O rile, “Sepela, hwetša monnamogatša
wa gago gomme le tle fa.”

O rile, “Ga ke ne monnamogatša.”
O rile, “O boletše gabotse. O bile le ba bahlano; gomme yo o

dulago le yena bjale ga se monnamogatša wa gago.”
Mo šetšeng. Baena, o tsebile kudu ka Modimo go feta seripa

sa bareri ka United States, ka seemong seo. E re, a yeo ga se
therešo?
154 O rile, “Mohlomphegi, ke a bona gore O Moprofeta.” Ka
moka ga bona ba rile, “Beletsebubu.” Gomme o rile, “Ke a bona
gore O Moprofeta. Re a tseba gore ge Mesia a etla, seo e tla ba
se A tla se dirago.” Oo, nna. Ba bile le thuto ye kaonana. Mosadi
yola, ka go seemo sela—sela o e bone ka pela.
155 E be e le eng? Ye nngwe ya Dipeu tšela tša Bophelo, e
beetšwe pele ga motheo wa lefase. Gomme ga go kgathale ke wa
bodumedi gakaakang, se ke bego ke leka, go le botša bošegong
bja go feta, go tla ba ba bantši kudu ba ahlolwago bao ba
naganago gore ke bona ba bakgethwa le bomodimo. “Ga go
motho a ka tlago, ntle le ge Tate wa Ka a mo goga. Gomme
bohle Tate a Mphilego ba tla tla go Nna.” Gomme ka pela ge
Seetša sela se phadimile go kgabaganya Peu yela ye nnyane e
kgethetšwegopele fale, E tlile Bophelong ka pela.
156 Bohle kamoka ga bona ba be baNgwadilwe bohle le go rutwa
se, seo, le se sengwe, eupša o tsebile, o rile, “Mohlomphegi, ke a
tseba ge Mesia a etla, O tla re botša dilo tše.”

O rile, “Ke nna Yena yoo a bolelago le wena.”
157 O ile ka toropongkgolo, o be a sa hloke selo gape. O kitimetše
ka toropongkgolo gomme a re, “Etlang le bone Monna, Yo a
mpoditšego dilo tše ke di dirilego. A yo ga se yena Mesia.”
Gomme Beibele e boletše gore batho ba toropokgolo ba dumetše
go Jesu ka baka la bopaki bja mosadi. Ba tsebile yoo e tla ba
Mesia. Ge yoo e be e le Yena maabane, e tla swanela go ba Yena
lehono. A yeo ke nnete?
158 Bjale, elelwang, ge Modimo a dira sephetho, A ka se kgone
go se fetola. Yeo ke tsela ye A itsebagaditšego Yenamong nako

le nako, yeo ke tsela ye A itsebagaditšego Yenamong go Bajuda,
yeo ke tsela ye A itsebagaditšego Yenamong go Basamaria.
159 Bjale, rena Bantle, ga go nako e tee ka Lengwalong seo se
kilego sa dirwa go Montle. Aowa mohlomphegi. Gobaneng? Ba
be ba se ba lebelela Mesia. Re be re na le lepara mokokotlong
wa rena gomme re rapela modingwana ka matšatšing ao, rena
Maanglo-Saxon.
160 Eupša hlokomelang, Jesu o profetile gore Moya wo
Mokgethwa o tla tla le go dira sa go swana. Bjale, go tswaleleng,
ke tla rata go bolela se. Bjalo ka ge Abraham…Gomme rena,
go beng ka go Kriste, re tšea Peu ya Abraham. Bjale, le se e foše.
161 Hlokomelang, Abraham, ge go etla go nako ya karogano,
yena le Loto, Loto o ile tlase ka Sodoma. Gomme ka gona
go tlile lefelong le kua, moo Modimo a bego a eya go
iponagatša ka Boyena. Gomme letšatši le lengwe Abraham, a
dutše mojako wa tente ya gagwe…O be a emela Kereke ya
semoya. Bjale, go ne magoro a mararo a batho: mosedumele,
moitiramodumedi, le modumedi. Bjale, mosedumele e be e le
Mosodoma; moitiramodumedi e be e le Loto, kereke ya mehleng,
kereke ya kerekeleina; gomme…Abraham o be a emela Kereke
ye e kgethilwego, e bileditšwego ntle, e arogantšwego, o be a se ka
Sodoma samathomo. Oo, nna. Šetšang, Morongwa yola ga se nke
a ya go kereke yela ye nngwe, O tla go Kereke ye e kgethilwego.
162 Ba bararo ba Bona ba tla godimo, gomme šetšang, ge Ba etla
godimo, Abraham o ile ntle gomme o rile, “Morena wa ka, etla
kgauswi, dula fase,” a dutše ka mojakong wa tente ya gagwe.
Go be go le se sengwe ka Banna bale, Ba be ba le Basetsebje,
lerole diaparong tša Bona, eupša se e bego e le sona, e be e le
Modimo ka Boyena le Barongwa ba babedi. Seo ke se Beibele
e se boletšego. Abraham o Mmiditše, “Morena, Elohim.” Yeo
ke nnete. Morena Modimo, Jehofa, Yena mobagona ka Boyena.
Gomme O tlile godimo, gomme Ba dula fase, gomme Ba boletše
le Abraham.
163 Gomme ba babedi ba Bona ba emeletše gomme ba ile tlase ka
Sodoma. Gomme Abraham o phophothetše Sodoma, ge A be a ka
kgona go hwetša masometlhano, ge A be a ka kgona go hwetša
masomepedi, pele go theoga go fihla, A be a ka kgona go hwetša
lesome, gomme O tshepišitše go ba boloka bakeng sa lesome.
164 Hlokomelang, tlase ka Sodoma go ile batseta ba babedi, ba
sa diremaswao a itšego le dimaka, Billy Grahamwa sebjalebjale,
selo se nnoši ba se dirilego e bile go ba foufatša, gomme go rera
Ebangedi go foufatša mosedumele. Hlokomelang, gomme o…
ba rerile Ebangedi le go biletša Loto ntle, gommemosadimogatša
wa gagwe o retologile go lebelela morago. Re tseba kanegelo.
165 Eupša Yena yola a šetšego le Abraham, Mo šetšeng. O be a
dutše ka magetla a Gagwe go tente, gomme O rile, “Kae…?”
Bjale, le a elelwa, o be a bile Abram go fihla feela letšatši pele,

gomme o be a bile S-a-r-a-i letšatši pele, eupša bjale, ke S-a-r-a-
h, gomme ke A-b-e-r-h-a-m. O rile, “Abraham, mosadimogatša
wa gago o kae Sarah?” S-a-r-a-h.

O rile, “O ka tenteng ka morago ga Gago.”
Gomme O rile, “Ke ya go go etela go ya ka nako ya bophelo.”

166 O tsebile bjang o be a nyetše? O tsebile bjang o be a na le
mosadimogatša, gomme O tsebile bjang leina la gagwe e be e le
Sarah? Eupša le ela hloko, “Nna,” “Ke ya go go etela,” go ya ka
tshepišo ye A e dirilego. Nna ke lešalašala. E be e le Modimo. Le
a bona? Gomme—gomme O rile, “…nako ya bophelo, le Sarah, e
ya go ba…o ya go ba le lesea bjale,” o be a le thwi go mengwaga
ye lekgolo bogolo.
167 GommeSarah, ka gare, o segile, gommeMorongwa a dutše ka
ntle, ka mokokotlo wa Gagwe o mo furaletše, o rile, “Gobaneng
Sarah a segile, a bolela ka teng ga gagwemong, ‘Dilo tše di ka
se kgone go ba’?” Ke mohuta mang wa go bala monagano woo o
bego o le? Gomme mafelelong, Monna o file leswao.
168 Gomme Jesu o rile, “Bjalo ka ge go bile ka matšatšing a
Sodoma, go tla ba bjalo ka go tleng ga Morwa wa motho.”
169 A ga go makatše, ba na le monna, nako e nnoši ka go histori
yohle ya lefase, ntle kua magareng ga dikereke tša kerekeleina,
ka leina se sengwe boka Abraham? A-b-r-a-h-a-m, G-r-a-h-a-
m. Go a tlaba, a ga se yona? Kereke ya tlhago e hwetša ketelo ya
yona.
170 Modimo o leka go laetša eng? O dirile eng kua? Yoo e be e
le Modimo ka mmeleng wa nama, a laetša gore Modimo o tla ba
ka Kerekeng ya Gagwe ka matšatšing a mafelelo, ka mmeleng
wa nama, mmele wa batho, ka nameng ya Gagwe, gomme o tla
bonagatša selo sa go swana. Gobane, ge Bajuda ba bile le leo…
Leo e bile leswao la mafelelo leo Bajuda ba le hweditšego. Leo e
bile leswao la mafelelo le Abraham a le hweditšego pele Mollo o
ewa, gomme še yona, tlase go nako ya go swana lehono.
171 Ge Jesu Kriste a tlile ka Kerekeng ka kolobetšo ya Moya wo
Mokgethwa, le go bolela ka maleme, le go fodiša balwetši, le go
dira mehlolo, ke eng selo sa go swana A se dirilego le Abraham
go bapa le leeto, gona leo e bile leswao la mafelelo pele ga Mollo;
e bile leswao la mafelelo pele Modimo a retologa go tloga go
Bajuda.
172 Še yona, gona Bantle ba swanetše go hwetša selo sa go swana,
yeo ke Kereke ye e kgethilwego le kereke ya mehleng. Šole Yena
ntle mošola, gomme Moya wo Mokgethwa šo fa bošegong bjo,
yena Jesu Kriste yo a bego a le maabane, lehono, le go ya go ile,
go dira selo sa go swana. Yena ke Kriste wa go swana, A ka se
šitwe, Yena ke Kriste. “Re rata go bona Jesu.”
173 Ge nka ya ntle mokgotheng bošegong bjo, gomme ka go
hweletša monna, gomme ka mo tliša ka fa, o bile le mabadi a

dipikiri ka diatleng tša gagwe, le mabadi godimo ga sefahlego sa
gagwe mo, gomme madi a kitima go theoga go tšwa go lebadi la
sepikiri, moikaketši e ka ba mang a ka kgona go dira seo. Eupša
Bophelo…Modimo o tsošitše mmele wa Jesu Kriste, gomme o
dutše ka seatleng sa Gagwe se setona. A le dumela seo? Yoo ke…
“Yena ke Moprista yo Mogolo a dutšego fale go dira dipoelano
godimo ga boipolelo bja rena.” Yena ke Moprista yo Mogolo wa
Modimo bjale.
174 Eupša Bophelo bjo bo bego bo le ka go Yena, Moya wo o
bego o le ka go Yena, o tlase mo, “Yo a dumelago go Nna,
mediro ye Ke e dirago o tla e dira le yena.” Gobaneng A kgonne
go ba botša se ba bego ba nagana ka sona, se ba bego ba se
dira, ba be ba le bomang? Gobane O be a le Lentšu, “Lentšu
la Modimo,” Bahebere 4 e rile, “ke le bogalegale go feta tšhoša
ya magalemabedi, le Mohlathi wa dikgopolo tša pelo.” Gomme
ka gona, ge Lentšu le…tumelo e tlile ka go Lentšu le, gomme
Modimo o beile Kereke ya Gagwe ka lenaneo, Lentšu lela le ba
selo sa go swana. Seo se dira Jesu Kriste wa go swana maabane,
lehono, le go ya go ile, selo sa go swana. O a e dumela? Ke go
hlohla go e dumela. Go ba thari, ke no tšwelapele ke bolela. Ke
a le hlohla go dumela seo go ba therešo.
175 “Bahlomphegi, re rata go bona Jesu.” Go tla ba eng gape,
ge motho a etla ka fa, madi godimo ga gagwe, le mabadi a
dipikiri, le dilo? Jesu, ge A etla, leihlo le lengwe le le lengwe le
tla Mmona, letolo le lengwe le le lengwe le tla kobega, gomme
leleme le lengwe le le lengwe le tla ipolela ge mmele wa Jesu o
bowa. Ke dumela go go tleng ga Gagwe ga kgonthe, mmele wa
nama, a fologa go tšwa Magodimong ka mokgoši, ka segalontšu
sa Morongwamogolo, phalafala ya Modimo. Bahu ka go Kriste
ba tla tsoga. Eupša Moya wa Gagwe o fa le rena.
176 Gomme ge Kereke, boka phiramiti, e etla ka go se—se sehloa,
ka fao Kereke e dirile ka matšatšing a Luther, matšatši a Wesley,
matšatši a Pentecost. Gomme bjale feela pele Letlapahlogo le
etla ka go Yona, Kereke yela e swanetše go sesefatšwa ka
phethagalo kudu, go fihla bodiredi bja go swana bjoo A bo
dirilego fa, Moya wa Gagwe wa go swana, go buša kudu, o tla
tliša mmele wola wa go swana thwi ka go Wona, le go tsoša selo
ka moka. Yeo ke tlwa. Amene. Letago go Modimo.
177 Lebelela ka morago ga tolara ya gago ya Amerika, ka
lehlakoreng le tee e re “Setswalelo sa Amerika,” ntšhu ka dilo
ka seatleng sa yona. Gobaneng ba beile setswalelo sa Egepeta le
go re, “Setswalelo se Segolo,” ka lehlakoreng le lengwe? E sego
thuto ya phiramiti, yeo ke ditšiebadimo. Ke bolela ka se sengwe
seo ba se bolelago.
178 Go no swana le, ka baka la eng mosadi, nako le nako ge
a nyala, a bea seširo godimo ga sefahlego sa gagwe? O tla go
monnamogatša wa gagwe, hlogo, feela boka Rebeka a dirile. O

beile seširo godimo ga sefahlego sa gagwe go kopana le Isaka.
Ga a sa na hlogo, Isaka ke hlogo ya gagwe. Gomme Kereke e
swanetše go ineela kudu go Lentšu la Modimo, gore E itšhire
sefahlego sa Yona Mong, ga E na le hlogo. Ke…Tlhago ya
mosadi ke go ineela go monna. Gomme seo ke se Kereke e
swanetšego go be e se dira, go ineela go Kriste, go Lentšu la
Gagwe, go Thuto ya Gagwe, go dikokwane tša Gagwe. Ga a na
le kgopolo ya Gagwe mong. Ga a na le hlogo, Kriste ke Hlogo
ya Gagwe, e sego sehlopha se sengwe sa bokereke, eupša Kriste
ke Hlogo ya Gagwe, Lentšu, “Gomme Lentšu la dirwa nama,
gomme la dula magareng ga rena.” Haleluya! “Jesu Kriste wa
go swana maabane, lehono, le go ya go ile,” ponagalo yela ya go
swana ya Lentšu. A le a e dumela? A re rapeleng.
179 Tate wa Legodimong, go ne selo se tee seo bahlanka ba Gago
ba nago boikarabelo ka sona, go rera Lentšu. Seo ke sohle re ka
kgonago go se dira, e no ba go rera Lentšu. “Tše dingwe di wela
thoko ga tsela,” tše dingwe di tla emelela le go ya ntle, ba bangwe
ba tla dula le go makala; ba bangwe ba tla O amogela, O tla ya
ka mobung wo mobotse, O tla tliša dipoelo. Ka mehla go bile ka
tsela yeo, O rile go tla ba ka tsela yeo, gomme yeo ke tsela ye go
yago. Ka mehla go bile ka tsela yeo.
180 Gomme, Tate, ke a rapela, bošegong bjo, gore ka go sehlopha
se sennyane se fa, gore O tla wela lekgolo la phesente godimo ga
motho yo mongwe le yo mongwe. A nke ba tsebe gore go tla ga
Morena Jesu go batametše. Ga re tsebe iri, ga go yo a tsebago, ke
feela Tate a nnoši a tsebago. Jesu o ipoletše gore O be a sa e tsebe.
Modimo a nnoši o tseba O ya goMo romela neng. Eupša, Morena,
O re fa maswao, re a tseba gore wona maswao a a tšwelela.
Re bona ka Lengwalo gore ketelo ya mafelelo yeo Bajuda ba
bilego le yona, gomme bjale ketelo ya mafelelo Basamaria ba
bilego le yona, ketelo ya mafelelo yeo Bantle ba tla e amogelago,
e profetilwe, e boletšwe, “Jesu Kriste wa go swana maabane,
lehono, le go ya go ile.”
181 OModimo, ge O ka ntlotša bošegong bjo, ka Moya wa Kriste,
go ka se dire botse ntle le ge O tloditše Kereke ya Gago ka tsela
ya go swana, go re tšea mmogo. Ga se ra arogana, re mmele o tee,
Morena. Ke a rapela gore O tla e fa. Gomme a nke, ge tirelo e
fedile, a nke go se be le motho wa sekoka magareng ga rena. A
nke fao, yo mongwe le yo mongwe wa bona, a nke Lentšu le le
wele ka dipelong tša bona, gomme a nke ba Le amogele. Gomme
a nke maswao a magolo le dimaka di dirwe.
182 Ge O e fa, Morena, re tšwelapele ka phodišo Kgethwa, ge go
se bjalo, gona re tla no tšwelapele ka phološo. A nke thato ya
Gago e dirwe, Morena, go bontšha gore re dumela go Ebangedi
ya go tlala, le go dumela goreO a swanamaabane, lehono, le go ya
go ile.Wena oModimo yo a tloditšwegowaLegodimo, gommeO a
swana, gomme re a Go dumela go ba wa go swana, gore O a phela
go ya go ile, ka mehla o dutše ka seatleng se setona sa Bogoši, go

phela ka mehla go dira dipoelano godimo ga boipolelo bja rena.
Re a e dumela, Tate.
183 Re a rapela gore O tla re tswalelela ka gare, ka Mmušong wa
Modimo bjale, le go iponagatšaWenamong go rena.Gomme a nke
batho ba tsebe gore ge kahlolo e ratha lefelo le, gona, Morena,
go ka se be le boitshwarelelo, a nke go tsebje. Leineng la Jesu.
Amene.
184 Ke le swareletše botelele, re ka se bitše ba bantši kudu,
mohlomongwe go hwetša ka moka ga bona gosasa bošego. O
mpoditše o file ntle dikarata tša thapelo, ke a nagana. (E be e
le eng? A, tee.) A, tee go fihla lekgolo. Go lokile. Re ka se kgone
go ba emiša bohle ka nako e tee, re no ba emiša ge re kgona, e ka
ba eng re ka kgonago go e emiša.
185 Bjale, go ne bammalwa ba bona fa ka ditulong tša bagolofadi
le dilo. Bjale, re tla swanela go le bitša, gomme ka gona ge re
dira, re tla bona gore o rwalelwa godimo mo, ge nomoro ya gago
e bitšwa. Eupša feela bjalo ka…Re tla ba tšea feela o tee ka
nako, gobane go ne digole tše dintši.
186 Bjale, ke mang a nago karata ya thapelo nomoro tee? A,
nomoro tee. Phagamišetša seatla sa gago, e ka ba mang a nago
le yona. Karata ya thapelo A, nomoro tee. A, nomoro tee. A o
kgona go sepela? Go lokile. A, nomoro pedi. Ke mang a nago
A, nomoro pedi? Mohumagadi…O reng? Nomoro tee? Go ne se
sengwe sa phošo. Lebelelang karata ya gagwe fale, bonang ke
karata efe a nago le yona. Mohumagadi ga se a kwešiša, ga a ne
karata ya thapelo. Go lokile. A, nomoro tee. O…Motsotso feela,
mohumagadi, ge o se ne karata, ga wa swanela go ba le e tee, e no
dula fale gomme o dumele, gomme šetša se Moya wo Mokgethwa
o tla se dirago. Le a bona? Go lokile.
187 Ke ba bakae ba tsebago go na le ba bantši ba fodišitšwego
ntle kua ntle le dikarata tša thapelo, go feta ba lego mo? Ke ba
bakae mo ba se nago karata ya thapelo (Phagamišetšang diatla
tša lena godimo.), gomme le a tseba gore Modimo a ka kgona
go le fodiša? O no Mo šetša bjale, feela lebaka la metsotso e se
mekae, ge A etla. A, nomoro tee. Ke mang mosadi a bilego le
karata ya thapelo A, nomoro tee? Go lokile. Phagamela godimo.
A—a ke nomoro tee? Nomoro pedi, ke mang a nago nomoro pedi?
Nomoro tharo. Etlang godimo fa feela motsotso, wena tharo…
lena basadi. Nomoro pedi, tee, pedi. Nomoro tharo, ke mang a
nago nomoro tharo? Nomoro tharo, etla godimo fa. Lena bohle
godimo ka tsela ye, ge o ka kgona go sepela, ge o sa kgone,
gabotse phagamiša seatla sa gago, re tla go rwalela godimo fa.
Le a bona? Nomoro tee, pedi, tharo. Nne, ke mang a nago karata
ya thapelo nomoro nne? Phagamiša seatla sa gago. Nomoro nne.
Mohumagadi thwi fale. Etla thwi fa.
188 Nomoro tlhano, nomoro tlhano. Go lokile. Nomoro tshela.
E nong go kgobokana godimo fa ka lehlakoreng le godimo fa.

Nomoro tshela. Diašara, yo mongwe, eya tlase kua, Ngwanešu
Roy, ba bangwe ba lena, thuša batho. Go lokile. Nomoro tshela.
Tee, pedi, tharo, nne, tlhano. Nomoro tshela, ke mang a nago
karata ya thapelo nomoro tshela? Tee, pedi, tharo. Nomoro
tshela. Go lokile, mohumagadi, thwi ka mothalong. Nomoro
šupa. Thwi fa. A o ka kgona go emelela? Oo, go lokile. Nomoro
šupa. Nomoro seswai. Go lokile, fale, mohumagadi. Nomoro
senyane. Thwi fa, go lokile, mohumagadi. Nomoro lesome,
nomoro lesome. Karata ya thapelo nomoro lesome. O tla e
bolela bjang ka Spanish? A batho ba bantši ba Spanish ba
mo? Nomoro—nomoro lesome. Go lokile, mohlomphegi. Nomoro
lesometee.
189 Re nyaka lena, yo mongwe le yo mongwe ka karata ya
thapelo, re ya go ba rapelela, gobane re—re tlamegile go
e dira; o swere karata ya gago. Nomoro lesometee. A e
hweditše…? Nomoro lesomepedi. Seo se kaone. Bjale, bjale,
nomoro lesometharo. Ema motsotso, mohumagadi yo fa. A yeo
ke nomoro ya gagwe? Go lokile. Nomoro lesomenne. Go lokile.
Bjale, nomoro…A yeo ke lesometharo? Lesometharo, godimo
fa. Bjale, yo mongwe o emeletše ka phošo, le a bona. A yeo ke
lesometharo? Lesomenne. Go lokile. Seo se kaone. Go lokile.
190 Ba ya bjang…? Ba pakelanye ntle ka kamoreng ye nngwe.
Bjale, a re leteng, le go tliša ba go kgabola, gomme ka gona re ka
kgona go tliša ka moka ga bona ka gare ge re etla go bona. (Ge
le ka šuthiša yeo, ge e ka šuthišwa, goba, oo, ba ka kgona go ya
go e dikologa, ke a thanka, ge…) Go lokile.
191 Bjale, yo mongwe le yo mongwe wa lena ka fa, ga go motho
ka go tsebo ya ka—ya ka, yoo a lego fa, yoo ke mo tsebago, ntle
le ge yo e le mošemane wa Ngwanešu Evans, a dutšego thwi fa.
Ke—ke a dumela yoo ke Ronnie Evans. A yeo ke nnete, Ronnie?
Go lokile. Yoo ke motho a nnoši yoo ke mmonago ka moagong
yoo ka kgonthe ke—kemo tsebago, ka ntle ga Ngwanešu Borders,
molaodi, le morwa wa ka, e ka ba kae a ilego, modiša fa; ka moka
ga lena le basetsebje.
192 Bjale, ke bona e ka ba diphesente tše masomesenyane tša
lena le a babja. Bjale, godimo ka bophagamong le lena, ga go
kgathale moo le lego, ge o babja godimo kua, o se na le karata ya
thapelo, phagamišetša seatla sa gago godimo, o re, “Ke a babja.”
Go lokile. Le a dumela godimo kua. Bjale, elelwang, ge a sa ba
lokologanya, a nke ke le fe Lengwalo le lengwe, Ke nyaka le bee
Mangwalo a fase le go a elelwa.
193 Bjale, banešu badiredi, le ntle ka fa, ke ba bakae ba
tsebago se, gore Beibele e boletše gore “Jesu ke Moprista yo
Mogolo, gonabjale, yoo a kgonago go kgwathwa ke maikutlo a
mabofokodi a rena”? Ke ba bakae ba tsebago yeo ke therešo?
Gabotse, ge A le Moprista yo Mogolo wa go swana yoo A bilego
maabane, O tla dira ka tsela ya go swana lehono seo A se dirilego

maabane. A yeo ke nnete? O dumela seo, phagamiša seatla sa
gago.
194 Bjale, ke ya go kgopela, ge le ka rata, ge le ka se šuthe go
dikologa bjale lebaka la metsotso e se mekae. E nong go dula ka
tlhomphokgolo dinakwana di se kae. Le se ke la šutha le gatee.
Gomme, magagešo, bolokang bana ba lena kgauswi le lena ka
mo le kgonago bjale, gobane ga re mekamekane…ga re bapale
kereke. Gomme makga a mantši…Ke ba bakae ba tsebago tše
di tloga go yo motee go ya go yo mongwe? Le e bone e direga,
ee mohlomphegi, makga a mantši. Batho ba no dula thwi ka
setulong sa bona le go phuhlama godimo, ba golofetše; ke ba bone
ba ewa ba hwile thwi ka go…thwi mo…thwi mo sefaleng. Yeo
ke nnete. Ga re bapale kereke, le swanetše go ba tlhomphokgolo.
Bjale, se ke se sekgethwa.
195 Bjale, Beibele e boletše gore “JesuKriste o a swanamaabane,
lehono, le go ya go ile,” gomme E bolela gore “Yena ke Moprista
yo Mogolo yo a kgonago go kgwathwa ke maikutlo a mabofokodi
a rena,” yo mongwe le yo mongwe o hlatsela gore yeo ke therešo.
Bjale, o tla tseba bjang gore o Mo kgwathile? O…O tla dira ka
tsela ya go swana A dirilego ge A be a le fa. Gabotse, O dirile
bjang? A nke ke le fe mohlala, gobane ke le dira…leka go le dira
le dumele gore O a swana. Ga se a fetoga. Beibele, Lengwalo la
ka, ke gore O a swana.
196 Bjale, ge seo…ka go…go be go le mosadi, a re re o be a se
ne karata ya thapelo, eupša o be a nyaka go tsena ka gare go…
o be a dumela gore O be a le Monna yo mokgethwa, Moprofeta,
gomme o rile, “Ge nka no kgona go kgwatha morumo wa kobo
ya Gagwe, ke tla dirwa go fola.” Le tseba kanegelo? Gomme o
nyokanyokile go kgabola lešaba go fihla a Mo kgwathile. Bjale,
ga se-…Yena ga se nke a e kwa nameng, le a tseba, gobane
seaparo sa Mapalestina se lekelela go hlepha, se na le seaparo sa
ka fase le sona. Eupša ga se nke A e kwa nameng, gobane Petro
o Mo kgadile, ge A rile, “Ke mang a Nkgwathilego?”

Gomme Petro o rile, “Morena, gobaneng,” o Mo kgadile, o
rile, “lešaba ka moka le a Go kgwatha.”
197 O rile, “Eupša Ke a bona gore Ke fokotše, bokwala bo tlogile
go Nna,” gomme O lebeletše gohle go dikologa. Le a bona, O
be a kgwathilwe ka mohuta wa go fapana wa kgwatho. Gomme
O retologile go dikologa le go lebelela godimo ga batheeletši,
go fihla A hweditše mosadi yo monnyane yo a Mo kgwathilego,
gomme O mmoditše ka taba ya gagwe ya madi gomme o rile,
“Tumelo ya gago e go phološitše.” A yoo e be e le Jesu maabane?
198 Gabotse, ge A swana lehono, “Moprista yo Mogolo yoo a
kgonago go kgwathwa ke mefokolo ya rena,” a A ka se kgone
go go kgwatha ge o ka Mo kgwatha? A A ka se kgone go dira
mošomo wa go swana?

199 Bjale, mo…Bjale elelwang, A ka no šomiša segalontšu sa
ka, ge e le, ke no ba boka segodišantšu se, ke semuma ntle le se
sengwe go bolela ka go sona. Nnete. Ga ke go tsebe, eupša O a go
tseba. Kafao le ka no nkgwatha, go ka se dire nthatana ya botse,
le kgwatha badiša, go ka se dire nthatana ya botse, ke banna feela
boka ke le, eupša oMo kgwathe gatee, šetša se se diregago. Bjale,
ga wa swanela go ba fa, ga wa swanela go ba sefaleng, feela, e no
dumela.
200 Bjale, se ke seswantšho sa moo ke bego ke bolela bošegong
bjo, ka go Mokgethwa Johane tema ya 4, ge le nyaka go e bala
ge le fihla gae. Monna šo le mosadi, ga ke tsebe mosadi, ga se ka
ke ka mmona ka bophelong bja ka, ke mosetsebje wa go felela
go nna. Lebakana la go feta ba file dikarata tsoko tša thapelo,
gomme o dir-…o swere e tee.
201 Mošemane o tla godimo fa pele ga lena bohle, o hlakanya
tšona dikarata tša thapelo gore a se tsebe ke efe a e fago ofe,
kafao o no di neela ntle go wena, e ka ba eng o e nyakago.
Gomme o diregile…Gomme ke ba bitša go tšwa e ka ba kae,
mohlomongwe gosasa bošego, nka no thoma ka masometshela
tlhano, goba masomenne tlhano, goba masomepedi tlhano,
goba—gobamasomesenyane le go tlamorago. Le tseba seo, le bile
ka dikopanong.
202 Kafao go nno direga go ba bošegong bjo. Gomme ke bona
sešupanako sela se etla go dikologa fale, gomme ga ke nyake
go le swarelela. Eupša mosadi yo o nno direga go fihla moo ke
thomilego, nomoro tee. Ke a thanka o mosadi, a o yena? O—o
motho? Go lokile. Re basetsebane seng sa rena, ga re tsebane
seng. Le ke lekga la rena la mathomo go kopana. Ponagalo ye
nnyane še: Monna le mosadi šeba, ba kopana lekga la mathomo,
boka Jesu le mosadi yola mo sedibeng, batho ba babedi, ga se ba
ke ba kopana pele, gomme re eme mo.
203 Bjale, ge ke rile go mosadi, “Morena o nthometše go rapelela
balwetši, ke ya go bea diatla tša ka godimo ga gago.” E ka no
se be bolwetši bjo a lego mo bakeng sa bjona, mohlomongwe
ke bothata bja selapa, mohlomongwe ke bothata bja ditšhelete,
mohlomongwe ke se sengwe gape. Mohlomongwe ebile ga se
Mokriste, ga ke tsebe. Eupša ge A ka kgona go mmotša se se
bilego, gomme morago a mmotša se se tla bago, ka kgonthe a
ka dumela se se tla bago, ge A ka kgona go bolela se se bilego. A
yeo ke nnete? Ke ba bakae ba dumelago seo bjale? Go lokile.
204 Bjale, ge e ka ba mang a nagana go ne se sengwe sa phošo
ka yona, gore o ne lenaneo le lekaonana, kgopolo ye kaonana, o
amogetšwe go tla mo le go tšea lefelo la ka. Ge o sa dire, gona
homola ka yona. Le a bona?
205 Bjale hlokomelang, bjale, še yona, ke sa tšo rera Lentšu gore
Kriste o a swana maabane, lehono, le go ya go ile, le go netefatša
ka Lengwalo gore O a phela lehono ka Kerekeng ya Gagwe,

gomme O etla, gomme leswao la mafelelo le A le fago Bajuda,
Basamaria, gomme bjale go Bantle.
206 Re bile…Bajuda ba bile le mengwaga ye dikete tše nne go
dumela Moprofeta a etla ka gare, ka go seemo sa Yona se segolo,
ge kereke e ile pele; Bantle ba bile le mengwaga ye dikete tše
pedi ya bokereki, gomme bjale go…go tleng tlase go go bolela
ka maleme, le phodišo Kgethwa, gomme bjale, thwi go nako ya
bofelo, moo Mesia yo mogolo ka botlalo bja Moya wa Gagwe, a
sepelago, e sego feela ka go motho o tee, ka go Kereke ka moka,
o a ela.
207 Bjale, ga go kgathale ke tla dumela gakaakang, mosadi yo o
swanetše go dumela le yena.
208 Gomme bjale lena ntle fao, ba le ka se bego ka mothalong
wa thapelo, le lebelele go Modimo gomme le re, “Modimo, moisa
yola yomonnyane wa kgale a emego godimo fale ga a ntsebe, ga a
tsebe selo ka nna, eupša ke ka go—ke ka go seemo sa go hlobaetša,
a nke ke kgwathe kobo ya Gago, gomme O bolele morago ka
yena le go mpotša se sengwe.” E leke. Bonang ge eba O a swana
maabane, lehono, le go ya go ile. Le se e leke, e dumeleng. Mang
kapa mang a ka e leka. Ga re leke Kriste, re no Mo tšea le go Mo
dumela; ga A tle ka teko.

Bjale, ge Moya wo Mokgethwa o ka utolla…Ke swanetše go
bolela le yena motsotso.
209 Bjale, lebelelang fa, ke ka Spokane. Gobaneng ke tlile
Spokane? Ebile re bile le bothata go fihla fa, re ile ra swanela go
fetolanya dikopano le naga ye nngwe. Ke be ke swanetše go ba
fa moragorago go feta se, eupša ke ile ka swanela go e fetolanya
go dikologa. Eupša go le bjalo, gomme re…Ke nagana ga se ba
kgona go hwetša moago, ba ile ba swanela go tla go tšea kereke
ya ngwanešu, gomme banešu ba bangwe ba, go a makatša, ba
tlile ka gare, ba dirišana le ngwanešu fa. Yeo e bose, go ratega;
yeo ke—yeo ke tsela ye ke nyakago go bona Kereke e fihla.
210 Ke rena ba, re eme fa ka mokgwa wo. Gomme ke nna yo.
Gobaneng? Modimo o nthometše fa, ke ikwetše go tla fa. Ga ke
kgathale ke ntwa ye kae ke swanetšego go ba le yona, O rile etla
fa, gomme ke nna yo. E sego ka gobane ke be ke se ne lefelo le
lengwe go ya, botšišangmolaodi, re na le puku ya ditaletšo, lefase
go dikologa, makgolo a tšona, eupša ke nno ikwela go tla fa.
Gobaneng? Ga ke tsebe. Mohlomongwe O ya go thoma tsošeletšo,
mohlomongwe le amogela Molaetša wa lena wa mafelelo. Ga ke
tsebe, nka se kgone go le botša. EupšaO nthometše fa, ga ke tsebe
gobaneng. Ke nna yo.
211 Jesu o ile godimo Samaria. Gobaneng? O be a sa tsebe.
Mosadi o tlile ntle, O nno ya go bolela le yena, moragoO hweditše
bothata bja gagwe. Gomme o kitimile le go botša yo mongwe le
yo mongwe, “Yoo ke Mesia.”



RE RATA GO BONA JESU 37

212 Bjale, mohumagadi, ge Moya wo Mokgethwa o ka nkutollela
se sengwe o lego fa bakeng sa sona, goba se sengwe o se dirilego,
goba—goba e ka ba eng e lego, o a tseba ga ke go tsebe, gomme—
gomme ge A ka e utolla, o tla tseba e swanetše go tšwa go maatla
a mangwe a semoya. E tla swanela go tla…Le tseba seo, a ga le,
baena? E tla swanela go tla go kgaetšedi, feela, e tla swanela go
tla ka maatla a semoya. A le dumela seo, ntle fale?
213 Gona go ya le gore o nagana gore Ke eng. Bafarasei ba rile,
“Ke Beletsebubu.” Eupša badumedi ba rile, “Ke Mesia.” Ba be
ba le batho ba Lengwalo ba ba dumelago Lengwalo.

Bjale, ke no ya go bolela le mosadi. Gomme hle dulang le
dutše. Bjale, le se šuthe gobane…
214 O re, “Ngwanešu Branham, o diega bakeng sa se sengwe.”
Nnete. A ba bile le seswantšho sa Morongwa yola godimo fa?
Šele yona ka Washington DC, le go ya pele, Sephedi se nnoši sa
kagodimogatlhago se kilego sa netefatšwa ka sesaense. Pilara ya
Mollo ya go swana yeo ke le boditšego e be e na le Israele. Ge E
dirilwe nama, re bona se E se dirilego nameng.
215 Bjale, ge yeo e le Pilara ya Mollo ya go swana, E tla
iponagatša Yonamong ka tsela ya go swana, Ke Bophelo bja go
swana. O bea bophelo bja morara ka go mobeine lefodi, o tla
enywa diterebe. Ka nnete e tla dira. Ke bophelo ka go yona
bjo bo enywago kenywa. Kriste o rile, “Ke nna Morara, lena
le makala.” O rotogetše godimo gomme o rometše Bophelo bja
Gagwe morago, Bophelo bja Gagwe bo a paka.
216 Bjale, ge seo e le…Ke letile bakeng sa tlotšo yela, gomme ge
e sa tle, ke tla no bea diatla godimo ga mosadi, ka mo rapelela, le
go ya pele. Ga ke tsebe, nka se kgone go bolela. E a diega, goba,
ke a diega, ke E letile. Yeo ke nnete tlwa.
217 Bothata ke eng ka yomongwe le yo mongwe? Bothata ke eng?
A ga o kgone go dumela? Eba le tumelo, mogwera. Lengwalo le
robetše mo pele ga gago, gomme motho o sepelela godimo mo, le
go leka pele ga batheeletši ba batho go tšea Lentšu la Modimo,
le go hlohla lefase ka moka ka Lona? Dumela, eba le tumelo.
Amene.
218 Bjale, Leineng la Jesu Kriste, Morwa wa Modimo, ke tšeala
moya wo mongwe le wo mongwe ka fa ka tlase ga taolo ya
Moya wo Mokgethwa, woo o ntloditšego. Bjale, eba le tumelo.
Lebelela fa feela nakwana, bjalo ka ge Petro le Johane ba rile,
“Re lebelele.” Ke tshepetše go wena. Ga ke tsebe. O nno ema fa,
mosadi. Eupša geMoyawoMokgethwa o ka nkutollela se sengwe
seo se lego ka bophelong bja gago, o tla tseba ge eba ke therešo
goba aowa.
219 Ke bolela le wena ka motho, ke ka baka leo ke nago le yo
mongwe godimo mo, go no hwetša kgomano. Moya o a ntlotša,
gomme ka gona nka—nka kgona go thoma go batheeletši, goba e
ka ba kae e lego, le a bona, e ka ba kae A tla ntlhahlelago gona.

220 Bjale, ke no bolela le wena go hwetša, go no bona se A tla
mpotšago. Ga ke tsebe, seo se tla ba go Yena go bolela, eupša
ke na le nnete O tla e dira. Ee, mohlomphegi. Mohumagadi o
ya go tloga go nna, a sepela go tloga. O kgonne go hlatsela,
gonabjale, go ne maikutlo go mo dikologa boka a mabose ka
kgonthe, maikutlo a go kokobela, gobane Seetša se dula thwi
godimo ga mosadi. Gomme mosadi o tlaišega ka bothata bja
mogolo. Yeo ke nnete. Yeo ke nnete, mohumagadi. O a dumela?
221 Gobaneng go sa fetoge, nako le nako, yomongwe o tla nagana
“O thankile seo”? Ke na le kgopolo ye botse go bitša yo a e
dirilego. O se ke wa e dira. O a dumela. Ga se ka tsoge ka thanka
seo go mosadi yola, o a tseba nka se kgone go dira seo. E ka
phethagala bjang, le go ba…?
222 Fa feela, o bonala go ba motho wa go ratega, a nke ke bolele
le yena nakwana feela. Bjale, e ka ba eng A le boditšego, nka se
tsebe. E godimo ga theipi, le a bona. Ke felotsoko gape, go swana
le sekgao se sengwe, ke pono. A ga le bone? Ee. Ke…ke mogolo.
O na le bothata bja mogolo, gomme o tshwenywa ke letšhogo, o
bonala o tšhogile go fetiša. Gabotse, o no ba le ditlhakahlakano,
dilo tše dintši tšeo di go tshwenyago, o lapa ka kgonthe, thari
mantšiboa, o lapile, o lapile, mošomo wa gago o fedile. Yeo ke
nnete.
223 Selo se sengwe, go na le yo mongwe gape o nago le kgahlego
ka go yena, o a mo rapelela. Ke bona monna a tšwelela. Ke—
ke swanetše…e swanetše go ba monnamogatša wa gago. E ka
lefelong la go swana. Monna o fa bjale. O a dumela nka go botša
se e lego, bothata ka monnamogatša wa gago? A o tla ntumela
go ba mohlanka wa Gagwe? Monnamogatša wa gago o tlaišega
ka bothata bja pelo, gape o tšhogile. Gomme—gomme o tlišitše
yo mongwe go tšwa go…ke kgaetšedi wa gago, o mo tlišitše go
tšwa go le—le legae la booki. O dutše thwi fa, yeo ke nnete, o
golofetše.
224 A le a dumela? Bjale, a O a swana maabane, lehono, le go ya
go ile? Gona seo se tliša eng? Kriste fa le rena. A o dumela ka pelo
ya gago yohle? Gona sepela gomme o amogele se o se kgopetšego.
O se belaele. O ka kgona go ba le se o se kgopetšego, Modimo o
tla ba le wena.
225 Bjale, le se sepele tikologong. Dulang go iketla ka kgonthe,
dulang go iketla, dulang go iketla; tlhomphokgolo. Le a bona, yo
mongwe le yo mongwe wa lena ke moya, gomme ge le sepela nka
no…o ka no e bolela, e a sepela, go na le se sengwe sa phošo. Le
a bona? E no ba tlhomphokgolo ka kgonthe bjale, go homola.

Yo ke mohumagadi.

Mo—mo Morongwa wa…Seetša seo ke se šeditšego,
Se bonagetše godimo ka fa felotsoko, thwi ka fa. Ebang
tlhomphokgolo ka kgonthe. Bjale, nno tšwelangpele le rapela.

226 Bjale, ge ke lebelela fase, ka re, “Gabotse, motho yola, o
robetše godimo ga khote, o golofetše, goba o na le atheraithisi,
o ya go…” O tla re, “Nnete, e lebelele, nnete ke yona, o ka
kgona go bona seo.” Eupša fa motho yo o lebega go itekanela ka
go phethagala. Phošo ke eng ka yena? Selo seseo. Bjale, lebelela
ka tsela ye nakwana feela, mohumagadi. Re basetsebane seng sa
rena, lekga la rena la mathomo go kopana. Moya wo Mokgethwa
wo mogolo o fa. A o dumela seo? O a O kwa. A ao ga se Maikutlo
a mabose? Le a bona, O no ikwela…Go tsebeng o Mokriste,
go bona kamogelo ka go Moya wola, go no lebega o ka re Le
no—no…ao ke—ao ke, a mabose ka kgonthe, Maikutlo a go
kokobela. Ke selo sa go makatša bjalo go ba Mokriste.
227 Bjale, ge Morena Jesu a ka no mpotša se sengwe ka wena,
goba se o se emetšego fa, se o se nyakago go tšwa go Yena, o tla
se dumela ge A ka kgona go go botša se—se e bego e le mabapi le
sona.
228 Bjale, ge nka kgona go go fodiša, ke tla e dira, eupša nka se
kgone, o a bona. GeA be a eme fa, a apere sutu ye yeoAmphilego,
A ka se kgone go go fodiša, gobane phodišo ya gago e šetše e
rekilwe, O tla go dira o tsebe gore E be e le Yena, le ka fao A
tla e dirago, ka nna a inetefatša Yenamong go swana maabane,
lehono, le go ya go ile; feela se ke rerilego ka sona. Batheeletši,
ke a dumela bohle re dumela seo. Ee.
229 Bjale, o no dumela. O tlaišega ka go tsupuga ga setho. Yeo ke
nnete, ke therešo. Gona o ne se sengwe sa phošo ka lehlakore
la gago le letona. O na le mahloko ao a rathago gomme a ya
tsela ka moka go theoga lehlakore la gago le letona, thwi ka
maotong a gago. Seo ke therešo, a ga se yona? A o a dumela gore
yoo ke Kriste yo o tloditšwego ka yena bjale? Mo amogele bjalo
ka Mofodiši wa gago, mošomo wo o feditšwego. Yohle e tla go
tlogela, gomme o ka se tsoge wa ba le yona gape ge o ka e dumela.
Modimo a go šegofatše. Modimo a go šegofatše, kgaetšedi wa ka.
230 Ga ke fodiše. Ke…Ge A ka be a eme fa, O be a ka se kgone
go fodiša. Ke ba bakae ba tsebago seo? O šetše a e dirile. Le a
bona, O no le dira le tsebe gore O mo, O tsogile go tšwa bahung.
Seo ke selo se nnoši A kgonnego go se dira, go itira Yenamong go
tsebja gore O sa le Mesia.
231 Go bjang? Ke a nagana re basetsebane seng sa rena. Ga se
nke ka ke ka go bona bophelong bja ka, gomme re no be re eme
fa lekga la mathomo, monna le mosadi ba kopana.
232 Go na le monna o tšwelapele a etla pele ga ka, le a bona, ke
yo mongwe o a rapela. O no tšwelapele o rapela, seo se lokile.
Yeo ke nnete. O no Mo kgwatha. Ke no go kgopela, Leineng la
Morena Jesu, go dumela se ke se boletšego go ba therešo, ka
gore ke boletše therešo, gomme o a tseba yeo ke nnete, e tšwa
go Lentšu. Gomme ge ke boletše therešo, Modimo o tlamegile go
Lentšu la Gagwe Mong. Le a bona? E sego go tlamega go nna, O

tlamegile go Lentšu la Gagwe. Le a bona? Ke no bolela Lentšu la
Gagwe.
233 Bjale, go se go tsebe, eupša ge Morena Jesu a ka mpotša
se sengwe ka wena, goba se sengwe se o se dirilego, goba se
sengwe o bego o se wa swanela go be o se dirile, goba se sengwe
o…bothata bjo o nago nabjo, gomme mohlomongwe ke tša
ditšhelete, tša lapa, ga ke tsebe. Eupša ge A ka no e hlaloša,
o tla tseba gore go swanetše go ba mohuta tsoko wa maatla. E
tla swanela go ba Lentšu la Modimo, gobane “Ke Mohlathi wa
dikgopolo tša pelo.” Yeo ke nnete. O a dumela gore Modimo o
rometše se, ka matšatšing a mafelelo, gomme ke Kriste a paka
ka go tla ga Gagwe ga ka pela? Ge o dumela seo, gona Modimo
ka kgonthe o tla fa kgopelo ya gago.
234 O na le go phatloga, tše pedi tša tšona. Yeo ke nnete. O na
le se sengwe gape sa phošo, e lego bothata bja sebudula. Yeo ke
nnete, a ga se yona? O a dumela O a tseba o mang? Mdi. Peterson.
Yoo ke yo o lego yena. Bjale, sepela o dumela gomme, e ka se sa
go tshwenya gape. Eba le tumelo. O se belaele. A o a dumela? E
no ba le tumelo ka go Modimo. O se belaele. O se belaele.
235 Re basetsebane seng sa rena, eupša Morena Jesu o a re tseba
bobedi. Gomme a o nagana gore A ka kgona go dira se sengwe,
goba go mpotša se sengwe ka wena seo se tla go thušago? A o tla
e dumela?

Bjale, le lemoga seemo se e mpeilego ka go sona gonabjale, ke
no šikinyega gohlegohle. O re, “Gobaneng, Ngwanešu Branham?
Gobaneng o ka dira seo?”
236 Gabotse, ge mosadi yo motee yo monnyane, a kgwathile
morumo wa kobo ya Jesu, o dirile Morwa wa Modimo go fokola,
o nagana e tla dira eng go nna, modiradibe, a phološitšwego ka
tumelo? Tsela e nnoši še nka kgonago go dira ebile e tee ke ka
gobane O rile, “Mediro ye Ke e dirago le tla e dira le lena; bontši
go feta wo le tla dira.”
237 King James e re “ye megolwane,” eupša ga se ya hlathollwa
gabotse, phetolelo ya maleba ke “bontši.” Ke mang a ka dirago
tše kgolwane e ka ba dife? O fodišitše balwetši, O tsošitše bahu,
O emišitše tlhago, O dirile se sengwe le se sengwe se bego se
swanetše go dirwa. Le a bona? O no dira bontši bja yona, gobane
O tla aroganywa magareng ga Kereke ya Gagwe, “bontši go feta
bjo.”
238 Bjale, mohumagadi yo monnyane šo yo moswa kudu go
mpheta. Ga ke mo tsebe, ga se ka ke ka kopana le yena. Re
basetsebane seng sa rena, eupša Moya wo Mokgethwa o a re
tseba bobedi. Gomme ge Moya wo Mokgethwa o ka nkutollela
se sengwe boka seo, a se tla dira batheeletši bohle go dumela? Yo
mongwe le yo mongwe?
239 Seatla sa ka sese, Beibele še, ga ke tsebe mosadi. Le a bona?
Gomme šole o eme. A ka no ba a bile ka kopanong felotsoko. A o

kile wa ba ka go ye nngwe ya dikopano tša ka pele? Ga se nke a
ke a ba ka kopanong, ebile, pele. O nno ema fa. Re basetsebane
ka go phethagala yo motee go yo mongwe.
240 Go lokile. A nke Moya wo Mokgethwa o fe kgopelo ya
gago, Kgaetšedi. Ee. Mohumagadi o tlaišega ka bothata bja
mongetsana. O na le bolwetši bja lela, bjo bo hlotšego se. O bile le
bothata bjo bontši ka bophelong bja gago, a ga se wa? Ke go bona
o eya ka sepetlele, aowa, tee, pedi, tharo, nne, tlhano, makga a
tshela, dikaro. Yeo ke O RIALO MORENA. Dumela ka pelo ya
gago yohle, gomme go fedile.

O a e dumela?
241 Etla kgauswi fa. O a dumela Modimo a ka fodiša bothata bja
pelo? Go lokile. Eya pele, go tloga sefaleng.
242 A o a dumela? Fa, o emišetša seatla sa gago godimo, o a
dumela O fodiša bothata bjoo bja proseteite o nago nabjo, o go
dira o fole? Go lokile, ge o e dumela, o ka kgona go ba le yona le
wena, e no ba le tumelo.
243 Go bjang, mohumagadi? O a dumela O fodiša atheraithisi?
Gabotse, nno tšwelapele o sepela gona, gomme O tla go dira o
fole, feela, O tla e dira e fole, ge o ka e dumela.
244 Go reng ka wena, mohumagadi? A o ka rata go fola bothata
bjoo bja mogodu le go fola? E no tšwelapele o sepela, o re, “Ke a
Go leboga, Morena. Ke—ke a e amogela.”

Ge o ka kgona go dumela! Ke eng…? “Dilo tšohle di a
kgonega go bona bao ba dumelago.”
245 O a dumela? Go ka reng ge ke se ka bolela selo go wena, ke
nno bea diatla godimo ga gago? A o tla e dumela? O a dumela o
tla fola? Etla mo. Leineng la Jesu Kriste, a nke a fodišwe.

Yoo ke yo motee yo a bego a sa nyake go bona e ka ba eng. Le
a bona? O nno dumela gore e ka ba eng e bilego, e be e lokile.
246 Etla, mohumagadi. Go ka reng ge ke se ka bolela selo go
wena? A o tla dumela selo sa go swana? Gabotse, ge o dira,
bothata bja sesadi…Ke šetše ke go boditše, kafao eya pele.
Bothata bjoo bja mohumagadi…?…bo tla ya le go go tlogela,
gomme o tla ba gabotse, ge o ka no dumela ka pelo ya gago yohle.
Dumela.
247 O dumela ka pelo ya gago yohle? Sepela o je selalelo sa
gago gomme o re, “Ke leboga Morena go mphodišeng.” Amene.
Modimo a go šegofatše. E no ba le tumelo. O se belaele. E no
dumela ka pelo ya gago yohle.
248 Etla, mohumagadi. O bile le mogodu wa go tšhoga nako ye
telele. O bile le bothata bjo bontši ka wona. Go fedile bjale. O a
e dumela? Go lokile, sepela, o re, “Ke a Go leboga, Morena.”

Ke ba bakae ba dumelago ntle fao, ka pelo ya gago yohle? O a
dumela gore Yena keMorwawaModimo?Wa go swanamaabane,
lehono, le go ya go ile?

O a e dumela? Thoma go sepela go tloga sefaleng gona, o re,
“Ke a Go leboga, Morena.”

Go na le Sengwe se ntloditšego, a ga se Sona? Ke bea diatla
godimo ga gago, ke re, “Tumišang Morena.” Tlotšo tsoko.

Etla. O a dumela? Eba le tumelo. Leineng la Morena Jesu,
sepela o dirwe go fola, dumela.
249 Etla. Ge ke sa bolele selo go wena, dumela go le bjalo?
Gabotse, o tšhogile. Gabotse, o…o bile le letšhogo nako ye
telele. Ka kgonthe, selo se tee ke phetogo yela, menophose yela
yeo e go nyamišitšego gohle. O hwetša ditlhaselo tša kgonthe
tša go fifala, gomme o…yo mongwe le yo mongwe o re, “Etla
go wenamong,” eupša o ka se kgone, go na le se sengwe se go
tšhošago. Eupša se ile bjale, se tla dula se ile. O a bona? E no e
dumela ka pelo ya gago yohle. Sepela gomme o dumele ka pelo
ya gago yohle.
250 O a dumela? Yo mongwe ntle kua ka batheeletšing dumela.
Oo! O a dumela? “Mohlomphegi, re rata go bona Jesu.” O a tseba
e ka se kgone go ba nna. Gabotse, o nagana Ke mang?
251 Go reng kamosadi yomonnyane yowaMomexican, a dutšego
fa? O tlaišega ka ditlhaselo tša go idibala. Yeo ke nnete. O a
dumela? O kgwathile mang? O kgwathile Moprista yo Mogolo.
Ga se nke wa nkgwatha, o kgole kudu go tloga go nna. Go lokile,
ditlhaselo tša gago tša go idibala di go tlogetše. Amene. Amene.

Mmotšišeng ge eba yeo ke nnete. Mmm. E nong go ba le
tumelo ka go Modimo, dumelang Modimo.
252 Go reng kawena, o robetšego fale godimo ga leako? Ee, wena.
A o dumela ka pelo ya gago yohle? O šupile monwana wa gago.
A o ntumela go ba moprofeta wa Modimo, goba, mohlanka wa
Gagwe? Ke tla bolela ka tsela yeo, seo se šitiša batho. O a e
dumela? Ge…Nka se kgone go go fodiša, mohlomphegi, eupša
Modimo a ka kgona. Ge o robetše fale, o ya go hwa. Dingaka ga di
kgone go go direla botse bjo bo itšego. Selo se tee, o na le bothata
bja mogodu, o na le atheraithisi ka mokokotlong wa gago, eupša
ga go yo motee a ka kgonago go fodiša seo eupša Modimo. Eupša
ge o ka dumela Modimo, le go dira godimo ga Lentšu, o ka kgona
go tsoga, wa tšea malao a gago, gomme wa ya gae.

Go reng ka wena godimo ga leako la go latela, godimo kua?
O a dumela?
253 Šole o a ya. Tumišang Modimo. Le mmona a otlologa? Šole
o a ya. A re feng Modimo tumišo. Amene. A le a Mo dumela?
Amene. A ga A swane maabane, lehono, le go ya go ile? Nka se
kgone go fodiša, nka se kgone go dira gabotse, Kriste a ka kgona.

254 O tšhoga eng? Ge ke boletše, metsotso e se mekae ya go feta,
ka mosadi yola a tšhogile, o nthetollotše thwi go dikologa. O
tšhogile. Ga go selo se yago go direga go wena, o tla ba gabotse.
O dumela seo? O ka kgona bjang go goga tumelo ya Modimo?
O kgwathile mang go go dira o tsebe e be e le letšhogo le go
tshwenyago? O dumela Modimo? O a Mo dumela, go Mo tšea
Lentšung la Gagwe? O ntumela go ba moprofeta wa Gagwe?
GonaLeineng la JesuKriste, phagamela godimo go tšwa go leako
leo, gomme o ye gae, gomme o lebale ka lona. O a e dumela?
Tšwela ka ntle. Emelela. Tšea se o nago naso, eya gae, o dirwe
go fola.

Eba le tumelo go Modimo. O a dumela?
255 Ge feela a ka dumela! O be o rapela. Go na le Seetša godimo
ga gago. Ge o dumela, o tla feta pholio yeo gomme wa dirwa go
fola, wa boela mašemong a boromiwa. O se e belaele.
256 O a Mo dumela? Go reng ka wena godimo fale? Bothata bja
mokokotlo, bothata bja sebudula, ditlhakahlakano, tšohle ga di
kgone go hwetša…Ga se gona se ka go dirago botse e ka ba
bofe. Kriste, yoMotee a nnoši a ka kgonago go go fodiša. A yeo ke
nnete? Gobaneng o saMo dumele? O ntumela go bamoprofetawa
Gagwe? A o ka tšea lentšu la ka bjalo ka la Gagwe, go go botša O
a swanamaabane le go ya go ile? A ka kgona bjang go ema fa le go
go botša tšohle ka gawenamong, ntle le go ba le kgomano tsoko le
Yena? Gobaneng o sa Mo dumele, phagamela godimo, tšea malao
a gago, gomme o ye gae, o fole! O tla e amogela, gommewa tšwela
ka ntle ga khote.

Dumela Morena Jesu Kriste. O na le tumelo, dumela.
257 Mohumagadi yo monnyane yo a dutšego fa ka go setulo se sa
bagolofadi, nka se kgone go go fodiša, eupša ge o ka dumela ka
pelo ya gago yohle, bolwetši bjola bja swikiri bo tla go tlogela,
gomme o tla ya gae, wa fola. Eba le tumelo ka go Modimo, e
dumele, tšwela ka ntle, eya gae, o dirwe go fola.
258 Go reng ka wena o robetšego fao, o tlaišega ka go tšwa madi
ka mogolong, se sengwe le se sengwe? O dumela ka pelo ya gago
yohle? Ge o dumela ka pelo ya gago yohle! Se sengwe le se sengwe
se fošagetše ka wena, eupša gobaneng o sa emelele, le go tšwela
ka ntle ga mpete wola, tšwela ka ntle ga khote yeo! Leineng la
Jesu Kriste, phagamela godimo! Amene.
259 Šebale fale! Yo mongwe le yo mongwe yoo a dumelago, a le a
e dumela? “Bahlomphegi, re rata go bona Jesu.” A le a e dumela?
Beang diatla tša lena go lena seng gona, thwi ka pela, beang
diatla tša lena godimo ga lena seng, modumedi yo mongwe le
yo mongwe. Fa go, go ne ditulo tša bagolofadi di kgothotšwego,
dikhote. Beang diatla tša lena go lena seng gomme le rapele.
260 Tate wa Legodimong, Leineng la Morena Jesu Kriste, a nke
Sathane a lahlegelwe ke maatla a gagwe magareng ga batho ba
ge a kgona go bona digole, atheraithisi, ba go phetlega ba ka

kgona go tla pele le go dirwa go fola. Efa, Morena, gore ba tla e
dumela. Leineng la Jesu a nke Sathane a ba tlogele. Amene.
261 Yo mongwe le yo mongwe yo a dumelago go Yena, o a Mo
amogela bjale bjalo ka Mofodiši wa gago, emelela ka maoto a
gago, Leineng la Jesu Kriste gomme o dirwe go fola. Amene. Ke
lena bao: Yo mongwe le yo mongwe wa bona godimo.
262 A re opeleng ditumišo go Yena. Phagamišetšang diatla tša
lena godimo gomme le Mo fe tumišo. “Bahlomphegi, re rata go
bona Jesu.” O a swana maabane, lehono, le go ya go ile. Ga A
tsoge a šitwa, Yena ke Morwa wa Modimo, Gosafelego, gomme A
ka se tsoge a šitwa. Dumela go Yena ka pelo ya gago yohle, dirwa
go fola. Phagamela godimo gomme o ye gae. 

